
 
 
 
 

 
 
 
 
 
 
 
 
 
 
 
 
 
 

З А П И С Н И К 
од Сто осумдесет и првата седница на Владата на Република Северна Македонија, 

З А П И С Н И К 
од Сто осумдесет и првата седница на Владата на Република Северна Македонија, 

одржана на 16 јуни 2026 година 
 

Седницата започна во 12:20 часот. 
 



 
 
 
 

На седницата претседаваше Љупчо Димовски, заменик на претседателот на Владата на 
Република Северна Македонија, задолжен за политички систем. 
 
На седницата присуствуваа Александар Николоски, заменик на претседателот на Владата на 
Република Северна Македонија и министер за транспорт, Иван Стоилковиќ, заменик на 
претседателот на Владата на Република Северна Македонија и министер за односи меѓу 
заедниците и членовите на Владата, Панче Тошковски, министер за внатрешни работи, м-р Бесар 
Дурмиши, министер за економија и труд, д-р.Азир Алиу, министер за здраство, проф. д-р Весна 
Јаневска, министер за образование и наука, м-р Златко Перински, министер за локална 
самоуправа, Зоран Љутков, министер за култура и туризам, м-р Стефан Андоновски, министер за 
дигитална трансформација, Муамет Хоџа, министер за животна средина и просторно 
планирање, Борко Ристовски, министер за спорт, д-р Шабан Салиу, министер без ресор, 
задолжен за интеграција и имплементација на Стратегијата за инклузија на Ромите 2022-2030, 
како и генералниот секретар на Владата на Република Северна Македонија, Игор Јанушев. 
 
На седницата присуствуваа и Снежана Наџаковска и Ирена Јованова Поповска, претставници од 
Секретаријатот за законодавство. 
 
Покрај членовите на Владата, на седницата присуствуваа и Адмир Шабани, заменик на 
министерот за одбрана, м-р Ален Деребан, заменик на министерот за правда, д-р Викторија 
Трајков, заменик на министерот за европски прашања, проф. д-р Николче Јанкуловски, заменик 
на министерот за финансии, м-р Мирослав Лабудовиќ, заменик на министерот за енергетика, 
рударство и минерални суровини, Албрим Хоџа, заменик на министерот за земјоделство, 
шумарство и водостопанство, Ѓоко Велковски, заменик на министерот за социјална политика, 
демографија и млади и д-р Лазе Јаќимоски, заменик на министерот за јавна администрација. 
 
На седницата присуствуваше и Венера Љатифи Азизи, портпарол на Владата на Република 
Северна Македонија. 
 
Од седницата отсуствуваа проф. д-р Христијан Мицкоски, претседател на Владата на Република 
Северна Македонија, д-р Беким Сали, прв заменик на  претседателот на Владата на Република 
Северна Македонија и министер за европски прашања и членовите на Владата м-р Владо 
Мисајловски, министер за одбрана, Игор Филков, министер за правда, д-р Тимчо Муцунски, 
министер за надворешни работи и ндворешна трговија, м-р Гордана Димитриеска Кочоска, 
министер за финансии, м-р Сања Божиновска, министер за енергетика, рударство и минерални 
суровини, Цветан Трипуновски, министер за земјоделство, шумарство и водостопанство, Фатмир 
Лимани, министер за социјална политика, демографија и млади и Горан Минчев, министер за 
јавна администрација. 
 

* 

* * 

 
Врз основа на Предлогот на дневниот ред и предлозите што беа поднесени на седницата, 
Владата го утврди следниов 

 
 

ДНЕВЕН РЕД 
 

 - Усвојување на Записникот од Сто седумдесет 
и осмата седница на Владата на Република 
Северна Македонија, одржана на 2 јуни 2026 
година 



 
 
 
 

 
-Усвојување на Записникот од Сто седумдесет 
и деветтата седница на Владата на Република 
Северна Македонија, одржана на 5 јуни 2026 
година 
 

1. Предлог-одлука за формирање на Комитет за енергетска ефикасност 
 
2. Годишен извештај на Јавното претпријатие Национална радиодифузија - Скопје за 2022 
година, Извештај на раководството за финансиски извештаи за 2022 година, со завршна сметка 
на Јавното претпријатие Национална радиодифузија - Скопје за 2022 година, финансиски 
извештаи за годината што завршува на 31 декември 2022 година и Извештај од независните 
ревизори, со предлог-одлуки 
 
3. Информација за потребата од субвенционирање на камата која произлегува од Рамковниот 
договор за кредит со Банката за развој при Советот на Европа (ЦЕБ), наменет за програмски заем 
за креирање на работни места во микро, мали и средни претпријатија во Северна Македонија, 
со Анекс кон Договорот 
 
4. Информација со барање за добивање согласност за отпочнување постапка за воспоставување 
регистар на лиценци, дозволи и одобренија 
 
5. Информација во врска со закупците на земјиште и корисниците во технолошките индустриски 
развојни зони, со прилози 
 
6. Информација за вкупниот извештај на Комисијата за проценка и утврдување на висината на 
штетата од природни непогоди и други несреќи за период од 26 февруари 2026 година до 28 
април 2026 година 
 
7. Известување за преземените активности во врска со Одлуката за изменување на Одлуката за 
одобрување на продолжување на рокот за постоење на кризна состојба на дел од територијата 
на Република Северна Македонија заради висок ризик од зголемен обем на влез и 
транзитирање на мигранти низ територијата на Република Северна Македонија, за период од 4 
јуни 2026 година до 10 јуни 2026 година 
 
8. Известување за активностите поврзани за кризната состојба на дел од територијата на 
Република Северна Македонија и тоа на подрачјето на Општината Гази Баба на кое Казнено-
поправната установа Казнено-поправен дом Идризово ја врши својата надлежност, заради 
спречување на безбедносните закани и зајакнување на обезбедувањето на Установата, за 
период од 28 мај 2026 година  до 3 јуни 2026 година 
 
9. Известување за активностите поврзани кризната состојба на дел од територијата на Република 
Северна Македонија, и тоа на подрачјето на Општината Гази Баба на кое Казнено-поправната 
установа Казнено-поправен дом Идризово ја врши својата надлежност, заради спречување на 
безбедносните закани и зајакнување на обезбедувањето на Установата, за период од 4 јуни 2026 
година до 10 јуни 2026 година 



 
 
 
 

 
10. Известување за активностите поврзани со кризната состојба заради можност за настанување 
на пореметување на снабдување со нафта и нафтени деривати на територијата на Република 
Северна Македонија, за период од 31 мај 2026 година  до 6 јуни 2026 година 
 
11.Известување за преземените активности во врска со Одлуката за изменување на Одлуката за 
одобрување на продолжување на рокот за постоење на кризна состојба на дел од територијата 
на Република Северна Македонија заради висок ризик од зголемен обем на влез и 
транзитирање на мигранти низ територијата на Република Северна Македонија, за период од 28 
мај 2026 година до 3 јуни 2026 година 
 
12. Предлог-одлука за престанок на користење на недвижни ствари на Дирекцијата за заштита и 
спасување (Имотен лист бр.9157, на КП бр.12231, КО Центар 1) 
 
13. Предлог-одлука за престанок на користење на недвижна ствар на Шаховската федерација на 
Македонија – Скопје  
 
14. Предлог-одлука за давање согласност за давање под долготраен закуп на градежно земјиште 
сопственост на Република Северна Македонија, по пат на непосредна спогодба на ЕВН 
Македонија Акционерско друштво за услуги, Скопје (за изградба на објект од јавен интерес со 
намена Е2 - комунална супраструктура – трафостаница) 
 
15. Предлог-одлука за отуѓување на градежно земјиште сопственост на Република Северна 
Македонија (Општина Ресен) 
 
16. Информација во врска со потребата од дополнително усогласување на националната 
регулатива поврзана со Интелигентни транспортни системи (ИТС) како дел од Реформската 
агенда, со текст на Предлог на закон за изменување и дополнување на Законот за превоз во 
патниот сообраќај 
 
17. Информација во врска со потребата од дополнително усогласување на националната 
регулатива поврзана со Интелигентни транспортни системи (ИТС) како дел од Реформската 
агенда, со текст на Предлог на закон за изменување и дополнување на Законот за железничкиот 
систем 
 
18. Информација во врска со потребата од дополнително усогласување на националната 
регулатива поврзана со Интелигентни транспортни системи (ИТС) како дел од Реформската 
агенда, со текст на Предлог на закон за изменување и дополнување на Законот за јавните 
патишта (*) 
 
19. Предлог-уредба за изменување и дополнување на Уредбата за поблиските критериуми за 
директни плаќања, корисниците на средствата, максималните износи и начинот на директните 
плаќања за 2026 година 
 
20. Информација во врска со преземените дејствија во насока за постапување по Заклучокот од 
Осумдесет и четвртата седница на Владата, одржана на 17 јуни 2025 година, донесен во врска со 



 
 
 
 

правосилната и извршна Пресуда на Основен граѓански суд Скопје 52 ТС-61/22 од 26 мај 2023 
година, во судскиот спор по тужба на тужителот Цементарница Усје АД Скопје, против тужените 
Република Северна Македонија и Република Северна Македонија - Министерство за финансии 
 
21. Информација за барање на согласност за пристапување како нов тужител согласно член 186 
став 2 од Законот за парнична постапка на страната на тужителот (за предмет ДПТТ Сендплант 
експорт-импорт ДОО Скопје) 
 
22. Информација за донесување на Урбанистички план за подрачја и градби од државно значење 
за изградба на површински соларни и фотоволтаични електрани – градби за производство на 
електрична енергија од обновливи извори со моќност над 10MW, КО Ижиште, Општина 
Македонски Брод, со Предлог-одлука 
 
23. Информација за донесување на Урбанистички план за подрачја и градби од државно значење 
за уредување на земјиште со намена Е1.13-Површински соларни и фотоволтаични електрани над 
10 MW на дел од КП 3038/1, на дел од КП 3099/1 и на дел од КП 3135/1, КО Неготино - Општина 
Неготино, со Предлог - одлука 
 
24. Информација за одобрување на средства од Буџетот на Република Северна Македонија за 
2026 година, со Предлог-одлука 
 
25. Предлог-програма за изменување на Програмата за инвестирање во  животна средина за 
2026 година 
 
26. Предлог-решение за формирање на Комисија за следење на развојот на системот за 
финансирање на општините 
 
27. Информација во врска со потребата од дополнително усогласување на националната 
регулатива поврзана со Интелигентни транспортни системи (ИТС), како дел од Реформската 
агенда, со текст на Предлог на закон за изменување и дополнување на Законот за безбедност на 
сообраќајот на патиштата 
 
28. Информација во врска со потребата од дополнително усогласување на Националната 
регулатива поврзана со интелигентни транспортни системи (ИТС), како дел од Реформската 
агенда, со текст на Предлог на закон за дополнување на Законот за Градот Скопје 
 
29. Информација за одржувањето на Дваесет и првиот состанок на Поткомитетот за трговија, 
индустрија, царина и оданочување во рамките на Комитетот за стабилизација и асоцијација 
помеѓу Европската Унија и Република Северна Македонија, кој се одржа на 28 април 2025 година 
 
30. Информација за потпишување на Нота за пристапување на Министерството за одбрана на 
Република Финска, министерот за одбрана на Француската Република, Министерството за 
одбрана на Кралството Шведска за учество во Меморандумот за разбирање помеѓу 
Министерството за одбрана на Кралството Белгија, Министерството за национална одбрана на 
Канада, Министерството за одбрана на Чешката Република, Министерството за одбрана на 
Данска, Сојузното Министерство за одбрана на Сојузна Република Германија, Министертвото за 



 
 
 
 

национална одбрана на Република Грција, Министеството за одбрана на Унгарија, 
Министрството за одбрана на Италијанската Република, Министрството за одбрана на Црна 
Гора, Министерството за одбрана на Кралството Холандија, Министерството за одбрана на 
Република Северна Македонија, Минстерството за одбрана на Кралството Норвешка, 
Министерството за национална одбрана на Република Полска, Министерството за национална 
одбрана на Романија, Министерството за одбрана на Кралството Шпанија, Министерството за 
национална одбрана на Република Турција, државниот секретар за одбрана на Обединетото 
Кралство на Велика Британија и Северна Ирска во врска со Мултинационална соработка за 
воспоставување на НАТО обука за летање во Европа, со текст на Нота за пристапување 
 
31. Информација за можностите и условите за спогодбено решавање на предметите против 
Република Северна Македонија пред Европскиот суд за човекови права – Шанцлиќ и др. А. бр. 
15743/25 и Ристески, А.бр. 22803/25 
 
32. Информација за правосилност на Одлуката на Европскиот суд за човекови права во 
предметот Мршиќ против Северна Македонија, А.бр. 7377/24, со Предлог – одлука 
 
33. Предлог-уредба за начинот на идентификација на областите и подобластите и видовите 
субјекти заради утврдување на деталната листа на области и видови на субјекти од областите со 
висока критичност и деталната листа на подобласти и видови на субјекти во другите критични 
области, начинот на класификација  на деталната листа на суштински субјекти и деталната листа 
на важни субјекти,  формата и содржината на деталната листа на области и видови на субјекти 
од областите со висока критичност, деталната листа на подобласти и видови на субјекти во 
другите критични области, деталната листа на суштински субјекти и деталната листа на важни 
субјекти, како и формата, содржината и начинот на водење на регистарот на области со висока 
критичност, регистарот на други критични области, регистарот на суштински субјекти и  
регистарот на важни субјекти 
 
34. Предлог-уредба за изменување на Уредбата за класификација на објектите за спорт од 
национално и локално значење во сопственост на Република Северна Македонија 
 
35. Информација за Годишниот извештај за 2025 година за спроведување на Стратегијата за 
родова еднаквост 2022-2027 и за Националниот акциски план за родова еднаквост 2025-2027, со 
текст на Годишниот извештај за 2025 година за спроведување на Стратегијата за родова 
еднаквост 2022-2027 и  со текст на Националниот акциски план за родова еднаквост 2025-2027 
 
36. Информација за потребата од одвојување на Службата за итна медицинска помош-Скопје од 
ЈЗУ Здравствен дом-Скопје и формирање на самостојна јавна здравствена установа – Центар за 
итна медицинска помош-Скопје 
 
37. Информација за потребата од склучување на Анекс кон Договорот помеѓу Советот на Европа 
и Министерството за култура и туризам на Република Северна Македонија за финансирање на 
проектот ,,Поддршка на програмата за телевизиски серии’’, со текст на Анекс 
 
38. Барање за давање на автентично толкување на членот 130 став (4) од Законот за аудио и 
аудиовизуелни медиумски услуги, поднесено од пратеникот Бране Петрушевски 



 
 
 
 

 
39. Иницијатива поднесена од Игорчо Точев од Скопје, доставена до Уставниот суд на Република 
Северна Македонија, под У.бр.108/2026, за поведување постапка за оценување на уставноста на 
член 70 став 1 од Законот за спортот („Службен весник на Република Македонија” бр.29/02, 
66/04, 81/08, 18/11, 51/11, 64/12, 148/13, 187/13, 42/14, 138/14, 177/14 и 72/15) 
 
40. Иницијатива поднесена од Игорчо Точев од Скопје, доставена до Уставниот суд на Република 
Северна Македонија, под У.бр.111/2026, за поведување постапка за оценување на уставноста на 
член 24 став 1, потточка 10 од точка а), потточка 5 од точка 6) и потточка 5 од точка г), од Законот 
за спортот („Службен весник на Република Македонија” бр.29/О2, 66/04, 83/05, 81/08, 18/11, 
51/11, 64/12, 148/13, 187/13, 42/14, 138/14, 177/14, 72/15, 153/15, 6/16, 55/16, 61/16, 106/16 и 
190/16 и „Службен весник на Република Северна Македонија” бр.51/19, 98/19, 244/19, 53/24, 
74/24, 170/24 и 59/25) 
 
41. Иницијатива поднесена од Меџаит Осман од Скопје, доставена до Уставниот суд на 
Република Северна Македонија, под У.бр.78/2026, за поведување постапка за оценување на 
уставноста и законитоста на член 29, 30 и 31 во делот кој дозволува признавање на технички и 
комерцијални загуби како регулиран трошок и воведување блок тарифен систем за домаќинства 
од Законот за енергетика („Службен весник на Република Македонија” бр.96/18 и „Службен 
весник на Република Северна Македонија” бр.96/19, 236/22 и 134/23) 
 
42. Иницијатива поднесена од Игорчо Точев од Скопје, доставена до Уставниот суд на Република 
Северна Македонија, под УЗ.бр.26/2026, за поведување постапка за оценување на уставноста и 
законитоста на Програмата за основни геолошки истражувања за 2026 година, бр. 57-1278/14 од 
24.3.2026 година („Службен весник на Република Северна Македонија„ бр.64/26) 
 
43. Иницијатива  поднесена од Игорчо Точев од Скопје, доставена до Уставниот суд на Република 
Северна Македонија под У.бр.69/2026, за поведување постапка за оценување на уставноста на 
член 1 од Законот за изменување на Законот за постапување со бесправно изградени објекти 
(„Службен весник на Република Северна Македонија" бр.41/26) 
 
44. Иницијатива поднесена од Игорчо Точев од Скопје, доставена до Уставниот суд на Република 
Северна Македонија, под У.бр.117/2026, за поведување постапка за оценување на уставноста на 
член 14 став 2 во делот „подмирено сите финансиски обврски утврдени во членот 14-а став 2 од 
овој закон”, член 14-а став 1 во делот „откако ќе се спроведе постапка за подмирување на 
неплатени, а доспеани финансиски обврски на корисникот на средствата од износот на 
одобрената финансиска поддршка” и член 14-а став З од Законот за земјоделство и рурален 
развој („Службен весник на Република Македонија“ бр.49/1О, 53/11, 126/12, 15/13, 69/13, 
106/13, 177/14, 25/15, 73/15, 83/15, 154/15, 11/16, 53/16, 120/16, 163/16, 74/17, 83/18 и 27/19 и 
„Службен весник на Република Северна Македонија” бр. 152/19, 244/19, 275/19, 110/21, 123/22, 
65/23 и 218/24) 
 
45. Иницијатива поднесена од Игорчо Точев од Скопје, доставена до Уставниот суд на Република 
Северна Македонија под У.бр.71/2026, за поведување постапка за оценување на уставноста на 
член 92-в став 5 во делот „може да претставува извршна исправа или да се смета за барање за 
поведување на прекршочна постапка“ од Законот за возила („Службен весник на Република 



 
 
 
 

Македонија" бр.140/08, 53/11, 123/12, 153/12, 70/13, 164/13, 138/14, 154/15, 192/15 и 39/16 и 
„Службен весник на Република Северна Македонија" бр.161/19, 308/20, 87/23, 148/25, 160/25 и 
258/25) 
 
46. Понуда од нотар Ана Јолакоска од Скопје, за продажба на недвижен имот-земјиште 
запишано во Имотен лист бр.69491 и недвижен имот-објект запишан во Имотен лист бр.1970, за 
КО Драчево - 1, на КП бр.9036, викано место/улица „Драчево“ 
 
47. Понуда од нотар Башким Амети од Скопје, за продажба на недвижен имот запишан во 
Имотен лист бр.94037, за КО Чаир, на КП бр.1153/2, викано место/улица „Боро Менков“, Имотен 
лист бр.94931, за КО Чаир, на КП бр.1154/2, викано место/улица „Боро Менков“, Имотен лист 
бр.94878, за КО Чаир, на КП бр.1148/2, викано место/улица „Чаир“ и Имотен лист бр.94946, за 
КО Чаир, на КП бр.1159/2, викано место/улица „Чаир“ 
 
48. Понуда од нотар Дејан Павлоски од Скопје, за продажба на недвижен имот запишан во 
Имотен лист бр.67241, за КО Маџари, на КП бр.1982/16, викано место/улица „Утрина“ 
 
49. Понуда од нотар Хакија Чоловиќ од Скопје, за продажба на недвижен имот запишан во 
Имотен лист бр.2561, за КО Драчево 2, на КП бр.6608, викано место/улица „Смоквинки“ 
 
50. Понуда од нотар Елвин Зиба од Охрид, за продажба на недвижен имот запишан во Имотен 
лист бр.100575, за КО Охрид 4, на КП бр.4111/1 и на КП бр.4112/1, викано место/улица 
„Патерица“ и Имотен лист бр.21020, за КО Охрид 4, на КП бр.4039/11 и на КП бр.4039/8, викано 
место/улица „Патерица“ 
 
51. Понуда од нотар Ељхам Бислими од Скопје, за продажба на недвижен имот запишан во 
Имотен лист бр.1993, за КО Горно и Долно Оризари, на КП бр.622/13, викано место/улица „Рид“ 
 
52. Известување од извршител Благоја Каламатиев од Скопје, доставено под И.бр.3001/2023 за 
Заклучок за трета усна јавна продажба, која ќе се одржи на 16 јуни 2026 година, за недвижен 
имот, запишан во Имотен лист бр.2153 и Имотен лист бр.100697, за КО Радишани, на КП 
бр.1047/2, викано место/улица „Бадеми“ 
 
53. Информација со Акциски план и точно утврдени активности, одговорни лица и рокови за 
имплементација во врска со Точка 4.3 – Опрема за радиотерапија од Конечниот извештај за 
извршена ревизија на финансиски извештаи и ревизија на усогласеност за 2023 година на Јавната 
здравствена установа Универзитетска клиника за радиотерапија и онкологија – Скопје 
 
54. Информација за спроведување на препораките од Конечниот извештај на Државниот завод 
за ревизија на Агенцијата за промоција и поддршка на туризмот во Република Северна 
Македонија, со Акциски план 
 
55. Информација за прогресот на реализирани активности во ЈЗУ Универзитетска клиника за очни 
болести-Скопје за повторно воведување на методата кератопластика   
 



 
 
 
 

56.Финансиски план за изменување на Финансискиот план на Акционерското друштво 
Водостопанство на Република Северна Македонија, во државна сопственост, Скопје за 2026 
година 
 
57. Извештај за финансиското работење на Јавното претпријатие за државни патишта, за 
четвртиот квартал од 2025 година 
 
58. Тримесечен финансиски извештај за работењето на Јавното претпријатие Службен весник на 
Република Северна Македонија, за периодот јануари – март 2026 година 
 
59. Извештај за финансиското работење на Јавното претпријатие „Стрежево“, Битола, за прво 
тримесечје (1.1.2026 година - 31.3.2026 година) 
 
60. Тримесечен извештај за работењето на Јавното претпријатие за водостопанство „Лисиче“, 
Велес, за периодот 1.1.2026- 31.3.2026 година 
 
61. Извештај за реализација на средства од програмите за финансиска поддршка во 
земјоделството, руралниот развој и рибарство со аквакултура за 2025 година 
 
62. Кадровски прашања 
 
63. Прашања и предлози 
 
64. Информација за обезбеден грант од Светската банка за техничка помош при подготовка на 
проектот „Подобрување на искористувањето на водите од басенот на реката Злетовица, фаза 2 - 
наводнување и фаза 3 - производство на електрична енергија (на македонски и на англиски 
јазик) 
 
65. Информација за спроведување на повеќегодишна јавна набавка за отстранување на 
постоечки објекти за потребите за реализирање на  изградба на универзитетски објекти и 
партерно уредување за потребите на Универзитетот ,,Мајка Тереза” во Скопје 
 
66. Информација за избор на нов кандидат од Република Северна Македонија на листата на 
кандидати за избор на судија во Европскиот суд за човекови права од страна на Комисијата за 
избор на кандидати на Република Северна Македонија за судија во Европскиот суд за човекови 
права. 
 
67. Информација за влегување и престој на странски вооружени сили  на територијата на 
Република Северна Македонија за учество на вежбата „Balkan Warrior 26“, со Предлог-одлука 
 
68. Информација за времено сместување на студентите од Државниот студентски дом „Никола 
Карев“, Охрид во одморалиштето на Министерството за внатрешни работи во Охрид 
 
69.Предлог-одлука за изменување на Одлуката за распределба на средства обезбедени во 
Потпрограма 20-Сообраќај и комуникации, Ставка 488-Капитални дотации до ЕЛС во буџетот на 
Министерството за транспорт и врски за 2023 година 



 
 
 
 

 
70.Предлог-одлука за изменување на Одлуката за распределба на средства обезбедени во 
Потпрограма 20-Сообраќај и комуникации, Ставка 488-Капитални дотации до ЕЛС во буџетот на 
Министерството за транспорт и врски за 2022 година   
 
71. Предлог на закон за изменување и дополнување на Законот за земање и пресадување на 
делови од човечкото тело заради лекување, по скратена постапка 
 
72. Информација за склучување на Договор меѓу Владата на Република Северна Македонија и 
Советот на министри на Република Албанија за воспоставување заеднички контроли на 
заедничките гранични премини меѓу Република Северна Македонија и Република Албанија 
 
73. Информација за Европската младинска картичка како инструмент за поддршка на младите, 
со План за управување со Европската младинска картичка за периодот 2026–2028 година 

* 

* * 
 
Владата без забелешки го усвои Записникот од Сто седумдесет и осмата седница на Владата на 
Република Северна Македонија, одржана на 2 јуни 2026 година и Записникот од Сто седумдесет 
и деветтата седница на Владата на Република Северна Македонија, одржана на 5 јуни 2026 
година. 
 

* 

* * 

 
По одделните точки од Дневниот ред, Владата ги донесе следниве заклучоци: 
 

Точка 1 
 
Владата ја донесе Одлуката за формирање на Комитет за енергетска ефикасност. 
 

Точка 2 
 
Владата ги разгледа Годишниот извештај на Јавното претпријатие Национална радиодифузија - 
Скопје за 2022 година, Извештајот на раководството за финансиски извештаи за 2022 година, со 
завршна сметка на Јавното претпријатие Национална радиодифузија - Скопје за 2022 година, 
финансиски извештаи за годината што завршува на 31 декември 2022 година и Извештајот од 
независните ревизори, со предлог-одлуки и притоа заклучи: 
 
1. Ја донесе Одлуката за давање согласност на Годишната сметка на Јавното претпријатие 
Национална  радиодифузија – Скопје за 2022 година. 
 
2. Ја донесе Одлуката за давање согласност на Годишниот извештај за работењето на Јавното 
претпријатие Национална радиодифузија – Скопје за 2022 година. 
 

Точка 3 
 



 
 
 
 

Владата ја разгледа Информацијата за потребата од субвенционирање на камата која 
произлегува од Рамковниот договор за кредит со Банката за развој при Советот на Европа (ЦЕБ), 
наменет за програмски заем за креирање на работни места во микро, мали и средни 
претпријатија во Северна Македонија, со Анекс кон Договорот и ја усвои со следните заклучоци: 
 
1. Се овластува министерот за финансии, во име и за сметка на Владата на Република Северна 
Македонија, да склучи Анекс кон Договорот за администрирање на кредитна линија за обртни 
средства за зголемени цени на енергенси преку банки учеснички, заведен во Развојна банка на 
Северна Македонија АД Скопје под бр.08-1030/1 на 7.4.2022 година и во Министерство за 
финансии под бр.13-3578/1 на 14.4.2022 година и Анексот кон Договорот заведен во Развојната 
банка на Северна Македонија АД Скопје под бр.09-285/2 на 29.1.2025 година и во 
Министерството за финансии под бр.13-824/1 на 29.1.2025 година, со кој Развојната банка на 
Северна Македонија АД Скопје се овластува да повлече слободни парични средства од сметката 
на оваа кредитна линија, со цел субвенционирање на камата која произлегува од Рамковниот 
договор за кредит склучен помеѓу Развојната банка на Северна Македонија АД Скопје (РБСМ) и 
Банката за развој при Советот на Европа (ЦЕБ), наменет за програмски заем за креирање на 
работни места во микро, мали и средни претпријатија во Северна Македонија LD 2172 (2023).   
 
2. Се укажува на Развојната банка на Северна Македонија АД Скопје, средствата од Рамковниот 
договор за кредит склучен помеѓу Развојна банка на Северна Македонија АД Скопје (РБСМ) и 
Банката за развој при Советот на Европа (ЦЕБ), наменет за програмски заем за креирање на 
работни места во микро, мали и средни претпријатија во Северна Македонија LD 2172 (2023), да 
ги пласира кон деловните банки со каматна стапка од 0,5% годишно, а за крајните корисници до 
2,5% годишно. 
 

Точка 4 
 
Владата ја разгледа Информацијата со барање за добивање согласност за отпочнување постапка 
за воспоставување регистар на лиценци, дозволи и одобренија и ја усвои со следните заклучоци: 
 
1. Се задолжува Централниот регистар на Република Северна Македонија во рок од 15 дена, да 
отпочне постапка за правна, институционална и организациска подготовка за воспоставување 
регистар на лиценци, дозволи и одобренија. 
 
2. Се задолжуваат органите на државната управа, а им се укажува на регулаторните тела, 
агенциите и други институции, кои немаат статус на орган на државната управа, а кои издаваат 
лиценци, дозволи или други видови одобренија за деловната заедница и за физички лица, во 
рок од 60 дена, до Централниот регистар на Република Северна Македонија, да достават 
информација за лиценците, дозволите и одобренијата кои се во нивна надлежност, со цел 
изготвување иницијален попис и мапирање на ваквите лиценци и дозволи во Република Северна 
Македонија, како и да достават информации за начинот на водење на евиденцијата за 
издадените лиценци, дозволи и одобренија, односно дали истата се води во електронска форма 
преку информатички системи или во друга форма на евиденција, со цел да се добие преглед на 
постојната техничка подготвеност на институциите и можностите за понатамошна 
институционална и техничка соработка при воспоставување на идниот регистар. 
 
 

Точка 5 
 

Владата го одложи за наредната седница на Владата разгледувањето на Информацијата во врска 
со закупците на земјиште и корисниците во технолошките индустриски развојни зони, со 



 
 
 
 

прилози, со заклучок истата да се усогласи со Секретаријатот за законодавство и да се разгледа 
во присуство на директорот на Дирекцијата за технолошки индустриски развојни зони. 
 
Истовремено, се задолжува Министерството за економија и труд, да достави мислење по 
заклучокот бр. 2 од Информацијата. 
 

Точка 6 
 
Владата ја разгледа Информацијата за вкупниот извештај на Комисијата за проценка и 
утврдување на висината на штетата од природни непогоди и други несреќи за период од 26 
февруари 2026 година до 28 април 2026 година и ја усвои со следните заклучоци: 
 
1. Донесе одлука да обезбеди парична помош од Буџетот на Република Северна Македонија на 
следниве општини и тоа:   
 
1.1. На Општина Македонски Брод, за природна непогода мраз во месец април 2025 година, во 
висина од 5% од вкупно проценетата штета во износ од 2.131.200,00 денари; 
 
1.2. На Општина Ново Село, за природна непогода мраз на 6.4, 7.4 и 8.4.2025 година, во висина 
од 5% од вкупно проценетата штета во износ од 23.543.000,00 денари; 
 
1.3. На Општина Неготино, за природна непогода мраз во период од 6.4.2025 до 9.4.2025 година, 
во висина од 5% од вкупно проценетата штета во износ од 28.418.571,00 денари; 
 
1.4. На Општина Карбинци, за природна непогода мраз во период од 7.4.2025 година до 
11.4.2025 година, во висина од 5% од вкупно проценетата штета во износ од 37.032.443,00 
денари;  
 
1.5. На Општина Ресен, за природна непогода мраз во период од 6.4.2025 година до 10.4.2025 
година, во висина од 5% од вкупно проценетата штета во износ од 1.193.294.024,00 денари;  
 
1.6. На Општина Кавадарци, за природна непогода суша во месеците јуни, јули и август 2021 
година, во висина од 5% од вкупно проценетата штета во износ од 117.597.020,00 денари;  
 
1.7. На Општина Битола, за природна непогода мраз во период од 5.4.2025 до 9.4.2025 година, 
во висина од 5% од вкупно проценетата штета во износ од 74.257.229,00 денари. 
 
2. Се задолжува Министерството за финансии, да подготви предлог - одлуки за парична помош 
од Буџетот на Република Северна Македонија, согласно заклучокот од точки 1.1 до 1.7. 
 
3. Се укажува на општините, согласно точки од 1.1 до 1.7, пропорционално со процентот кој го 
одреди Владата на Република Северна Македонија, да ги распределат средствата кон физичките 
и правните лица кои поднеле барање за надоместок на штета и во рок од 30 дена по приемот на 
финансиските средства, до Владата да достават детален извештај за распределените средства за 
настанатата штета. 
 
4. Се задолжува Комисијата за проценка и утврдување на висината на штетата од природни 
непогоди и други несреќи, да продолжи со процедурата за проценка и утврдување на штетите 
по предметите од општините од точки 2.1 до 2.23 од Информацијата и по пристигната 
коригирана документација, за истото да ја информира Владата. 
 

Точка 7 



 
 
 
 

 
Владата го разгледа и го прифати Известувањето за преземените активности во врска со 
Одлуката за изменување на Одлуката за одобрување на продолжување на рокот за постоење на 
кризна состојба на дел од територијата на Република Северна Македонија заради висок ризик 
од зголемен обем на влез и транзитирање на мигранти низ територијата на Република Северна 
Македонија, за период од 4 јуни 2026 година до 10 јуни 2026 година и согласно член 31, став 2 
од Законот за управување со кризи заклучи да го достави до Претседателот на Република 
Северна Македонија и до Собранието на Република Северна Македонија. 
 

Точка 8 
 
Владата го разгледа и го прифати Известувањето за активностите поврзани со кризната состојба 
на дел од територијата на Република Северна Македонија и тоа на подрачјето на Општината Гази 
Баба на кое Казнено-поправната установа Казнено-поправен дом Идризово ја врши својата 
надлежност, заради спречување на безбедносните закани и зајакнување на обезбедувањето на 
Установата, за период од 28 мај 2026 година до 3 јуни 2026 година и согласно член 31, став 2 од 
Законот за управување со кризи заклучи да го достави до Претседателот на Република Северна 
Македонија и до Собранието на Република Северна Македонија. 
 

Точка 9 
 
Владата го разгледа и го прифати Известувањето за активностите поврзани со кризната состојба 
на дел од територијата на Република Северна Македонија и тоа на подрачјето на Општината Гази 
Баба на кое Казнено-поправната установа Казнено-поправен дом Идризово ја врши својата 
надлежност, заради спречување на безбедносните закани и зајакнување на обезбедувањето на 
Установата, за период од 4 јуни 2026 година до 10 јуни 2026 година и согласно член 31, став 2 од 
Законот за управување со кризи заклучи да го достави до Претседателот на Република Северна 
Македонија и до Собранието на Република Северна Македонија. 
 
 
 

Точка 10 
 

Владата го разгледа и го прифати Известувањето за активностите поврзани со кризната состојба 
заради можност за настанување на пореметување на снабдување со нафта и нафтени деривати 
на територијата на Република Северна Македонија, за период од 31 мај 2026 година до 6 јуни 
2026 година и согласно член 31, став 2 од Законот за управување со кризи заклучи да го достави 
до Претседателот на Република Северна Македонија и до Собранието на Република Северна 
Македонија. 
 

Точка 11 
 
Владата го разгледа и го прифати Известувањето за преземените активности во врска со 
Одлуката за изменување на Одлуката за одобрување на продолжување на рокот за постоење на 
кризна состојба на дел од територијата на Република Северна Македонија заради висок ризик 
од зголемен обем на влез и транзитирање на мигранти низ територијата на Република Северна 
Македонија, за период од 28 мај 2026 година до 3 јуни 2026 година и согласно член 31, став 2 од 
Законот за управување со кризи заклучи да го достави до Претседателот на Република Северна 
Македонија и до Собранието на Република Северна Македонија. 
 

Точка 12 
 



 
 
 
 

Владата ја донесе Одлуката за престанок на користење на недвижни ствари на Дирекцијата за 
заштита и спасување (Имотен лист бр.9157, на КП бр.12231, КО Центар 1). 
 

Точка 13 
 
Владата ја одложи од разгледување Предлог-одлуката за престанок на користење на недвижна 
ствар на Шаховската федерација на Македонија - Скопје, за наредната седница на Владата. 
 

Точка 14 
 
Владата ја донесе Одлуката за давање согласност за давање под долготраен закуп на градежно 
земјиште сопственост на Република Северна Македонија, по пат на непосредна спогодба на ЕВН 
Македонија Акционерско друштво за услуги, Скопје (за изградба на објект од јавен интерес со 
намена Е2 - комунална супраструктура – трафостаница). 
 

Точка 15 
 
Владата ја донесе Одлуката за отуѓување на градежно земјиште сопственост на Република 
Северна Македонија (Општина Ресен). 
 
 
 
 

Точка 16 
 
Владата ја разгледа Информацијата во врска со потребата од дополнително усогласување на 
националната регулатива поврзана со Интелигентни транспортни системи (ИТС) како дел од 
Реформската агенда, со текст на Предлог на закон за изменување и дополнување на Законот за 
превоз во патниот сообраќај  и ја усвои со следните заклучоци: 
 
1. Го утврди текстот на Предлогот на закон за изменување и дополнување на Законот за превоз 
во патниот сообраќај  со заклучок истиот да се усогласи со Секретаријатот за законодавство. 
 
2. Се задолжува Министерството за транспорт, пречистениот текст на Предлогот на закон за 
изменување и дополнување на Законот за превоз во патниот сообраќај, преку Министерството 
за европски прашања, да го достави на мислење до Европската комисија. 
 
3. Се задолжува Министерството за транспорт, по добивање на мислењето од Европската 
комисија, за истото да ја извести Владата на Република Северна Македонија. 
 

Точка 17 
 
Владата ја разгледа Информацијата во врска со потребата од дополнително усогласување на 
националната регулатива поврзана со Интелигентни транспортни системи (ИТС) како дел од 
Реформската агенда, со текст на Предлог на закон за изменување и дополнување на Законот за 
железничкиот систем и ја усвои со следните заклучоци: 
 
1. Го утврди текстот на Предлогот на закон за изменување и дополнување на Законот за 
железничкиот систем со заклучок истиот да се усогласи со Секретаријатот за законодавство. 
 



 
 
 
 

2. Се задолжува Министерството за транспорт, пречистениот текст на Предлогот на закон за 
изменување и дополнување на Законот за железничкиот систем, преку Министерството за 
европски прашања, да го достави на мислење до Европската комисија. 
 
3. Се задолжува Министерството за транспорт, по добивање на мислењето од Европската 
комисија, за истото да ја извести Владата на Република Северна Македонија. 
 

Точка 18 
 
Владата ја разгледа Информацијата во врска со потребата од дополнително усогласување на 
националната регулатива поврзана со Интелигентни транспортни системи (ИТС) како дел од 
Реформската агенда, со текст на Предлог на закон за изменување и дополнување на Законот за 
јавните патишта(*) и ја усвои со следните заклучоци: 
 
1. Го утврди текстот на Предлогот на закон за изменување и дополнување на Законот за јавните 
патишта(*), со заклучок истиот да се усогласи со Секретаријатот за законодавство. 
 
2. Се задолжува Министерството за транспорт, пречистениот текст на Предлогот на закон за 
изменување и дополнување на Законот за јавните патишта(*), преку Министерството за 
европски прашања да го достави на мислење до Европската комисија. 
 
3. Се задолжува Министерството за транспорт, по добивање на мислење од Европската 
комисија, за истото да ја извести Владата. 
 

Точка 19 
 

Владата ја донесе Уредбата за изменување и дополнување на Уредбата за поблиските 
критериуми за директни плаќања, корисниците на средствата, максималните износи и начинот 
на директните плаќања за 2026 година. 
 

Точка 20 
 
Владата ја разгледа Информацијата во врска со преземените дејствија во насока на постапување 
по Заклучокот од Осумдесет и четвртата седница на Владата, одржана на 17 јуни 2025 година, 
донесен во врска со правосилната и извршна Пресуда бр.52 ТС-61/22 од 26 мај 2023 година на 
Основниот граѓански суд Скопје, во судскиот спор по тужба на тужителот Цементарница Усје АД 
Скопје против тужените Република Северна Македонија и Република Северна Македонија-
Министерство за финансии, ја усвои Информацијата и го задолжи Државното 
правобранителство на Република Северна Македонија за подрачјето Скопје, веднаш да изработи 
нов текст на спогодба за плаќање на долгот по Пресудата бр.52 ТС-61/22 од 26 мај 2023 година 
на Основниот граѓански суд Скопје, во смисла на Заклучокот од Педесет и седмата седница на 
Владата, одржана на 11 март 2025 година, Заклучокот од Шеесет и петтата седница на Владата, 
одржана на 1 април 2025 година, Заклучокот од Седумдесет и осмата седница на Владата, 
одржана на 3 јуни 2025 година, Заклучокот од Осумдесет и втората седница на Владата, одржана 
на 10 јуни 2025 година, како и Заклучокот од Осумдесет и четвртата седница на Владата, одржана 
на 17 јуни 2025 година, или да преземе дејствија и активности во насока на испитување на 
законските услови и можности дадени во ставот 8 од изреката на наведената пресуда и во рок 
од 15 дена да достави предлог до Владата за начинот на извршување на пресудата. 
 

Точка 21 
 



 
 
 
 

Владата ја разгледа Информацијата за барање на согласност за пристапување како нов тужител 
согласно член 186 став 2 од Законот за парнична постапка на страната на тужителот (за предмет 
ДПТТ Сендплант експорт импорт ДОО Скопје), како материјал за информирање. 
 

Точка 22 
 
Владата ја разгледа Информацијата за донесување на Урбанистички план за подрачја и градби 
од државно значење за изградба на површински соларни и фотоволтаични електрани – градби 
за производство на електрична енергија од обновливи извори со моќност над 10MW, КО 
Ижиште, Општина Македонски Брод, со Предлог-одлука, ја усвои Информацијата и ја донесе 
Одлуката за донесување на Урбанистички план за подрачја и градби од државно значење за 
изградба на површински соларни и фотоволтаични електрани – градби за производство на 
електрична енергија од обновливи извори со моќност над 10MW, КО Ижиште, Општина 
Македонски Брод. 
 

Точка 23 
 
Владата на предлог на предлагачот ја одложи од разгледување Информацијата за донесување 
на Урбанистички план за подрачја и градби од државно значење за уредување на земјиште со 
намена Е1.13-Површински соларни и фотоволтаични електрани над 10 MW на дел од КП 3038/1, 
на дел од КП 3099/1 и на дел од КП 3135/1, КО Неготино - Општина Неготино, со Предлог-одлука, 
за наредната седница на Владата. 
 

Точка 24 
 
Владата ја разгледа Информацијата за одобрување на средства од Буџетот на Република Северна 
Македонија за 2026 година, со Предлог-одлука, ја усвои Информацијата и ја донесе Одлуката за 
одобрување на средства од Буџетот на Република Северна Македонија за 2026 година. 
 

Точка 25 
 
Владата ја донесе Програмата за изменување на Програмата за инвестирање во животната 
средина за 2026 година. 
 

Точка 26 
 
Владата го донесе Решението за формирање на Комисија за следење на развојот на системот за 
финансирање на општините. 
 

Точка 27 
 
Владата ја разгледа Информацијата во врска со потребата од дополнително усогласување на 
националната регулатива поврзана со Интелигентни транспортни системи (ИТС), како дел од 
Реформската агенда, со текст на Предлог на закон за изменување и дополнување на Законот за 
безбедност на сообраќајот на патиштата и ја усвои со следните заклучоци: 
 
1. Го утврди текстот на Предлогот на закон за изменување и дополнување на Законот за 
безбедност на сообраќајот на патиштата, со заклучок истиот да се усогласи со Секретаријатот за 
законодавство. 
 



 
 
 
 

2. Се задолжува Министерството за внатрешни работи, пречистениот текст на Предлогот на 
закон за изменување и дополнување на Законот за безбедност на сообраќајот на патиштата, 
преку Министерството за европски прашања да го достави на мислење до Европската комисија. 
 
3. Се задолжува Министерството за внатрешни работи, по добивање на мислење од Европската 
комисија, за истото да ја извести Владата. 
 

Точка 28 
 
Владата ја разгледа Информацијата во врска со потребата од дополнително усогласување на 
Националната регулатива поврзана со интелигентни транспортни системи (ИТС), како дел од 
Реформската агенда, со текст на Предлог на закон за дополнување на Законот за Градот Скопје 
и ја усвои со следните заклучоци: 
 
1. Го утврди текстот на Предлогот на закон за дополнување на Законот за Градот Скопје, со 
заклучок истиот да се усогласи со Секретаријатот за законодавство. 
 
2. Се задолжува Министерството за локална самоуправа, пречистениот текст на Предлогот на 
закон за дополнување на Законот за Градот Скопје, преку Министерството за европски прашања 
да го достави на мислење до Европската комисија. 
 
3. Се задолжува Министерството за локална самоуправа, по добивање на мислење од 
Европската комисија, за истото да ја извести Владата. 
 

Точка 29 
 
Владата ја разгледа Информацијата за одржувањето на Дваесет и првиот состанок на 
Поткомитетот за трговија, индустрија, царина и оданочување во рамките на Комитетот за 
стабилизација и асоцијација помеѓу Европската Унија и Република Северна Македонија, кој се 
одржа на 28 април 2025 година и ја усвои со следните заклучоци: 
 
1.Се задолжува Министерството за финансии, да изработи Акциски план за формализирање на 
неформалната економија 2026-2027 и да го достави до Владата, најдоцна до 30 јуни 2026 година. 
 
2.Се задолжува Министерството за економија и труд, да изработи Закон за надзор на пазарот со 
цел усогласување со Регулативата (ЕУ) 2019/1020 и да го достави до Владата, најдоцна до 31 
декември 2026 година. 
 
3.Се задолжува Министерството за економија и труд, да изработи Акциски план за елиминирање 
на нетарифните бариери во трговијата и да го достави до Владата, најдоцна до 31 декември 2026 
година. 
 
 
 
 

Точка 30 
 
Владата ја разгледа Информацијата за потпишување на Нота за пристапување на 
Министерството за одбрана на Република Финска, министерот за одбрана на Француската 
Република, Министерството за одбрана на Кралството Шведска за учество во Меморандумот за 
разбирање помеѓу министерот за одбрана на Кралството Белгија, Министерството за 
национална одбрана на Канада, Министерството за одбрана на Чешката Република, 



 
 
 
 

Министерството за одбрана на Данска, Сојузното Министерство за одбрана на Сојузна 
Република Германија, Министерството за национална одбрана на Република Грција, 
Министерството за одбрана на Унгарија, Министерството за одбрана на Италијанската 
Република, Министерството за одбрана на Црна Гора, министерот за одбрана на Кралството 
Холандија, Министерството за одбрана на Република Северна Македонија, Министерството за 
одбрана на Кралството Норвешка, министерот за национална одбрана на Република Полска, 
Министерството за национална одбрана на Романија, министерот за одбрана на Кралството 
Шпанија, Министерството за национална одбрана на Република Турција, државниот секретар за 
одбрана на Обединетото Кралство на Велика Британија и Северна Ирска во врска со 
Мултинационална соработка за воспоставување на НАТО обука за летање во Европа, со текст на 
Нота за пристапување и ја усвои со следните заклучоци: 
 
1. Го прифати текстот на Нотата за пристапување на Министерството за одбрана на Република 
Финска, министерот за одбрана на Француската Република, Министерството за одбрана на 
Кралството Шведска за учество во Меморандумот за разбирање помеѓу министерот за одбрана 
на Кралството Белгија, Министерството за национална одбрана на Канада, Министерството за 
одбрана на Чешката Република, Министерството за одбрана на Данска, Сојузното Министерство 
за одбрана на Сојузна Република Германија, Министерството за национална одбрана на 
Република Грција, Министерството за одбрана на Унгарија, Министерството за одбрана на 
Италијанската Република, Министерството за одбрана на Црна Гора, министерот за одбрана на 
Кралството Холандија, Министерството за одбрана на Република Северна Македонија, 
Министерството за одбрана на Кралството Норвешка, министерот за национална одбрана на 
Република Полска, Министерството за национална одбрана на Романија, министерот за одбрана 
на Кралството Шпанија, Министерството за национална одбрана на Република Турција, 
државниот секретар за одбрана на Обединетото Кралство на Велика Британија и Северна Ирска 
во врска со Мултинационална соработка за воспоставување на НАТО обука за летање во Европа. 
 
2. Се овластува м-р Владо Мисајловски, министер за одбрана да ја потпише Нотата за 
пристапување на Министерството за одбрана на Република Финска, министерот за одбрана на 
Француската Република, Министерството за одбрана на Кралството Шведска за учество во 
Меморандумот за разбирање помеѓу министерот за одбрана на Кралството Белгија, 
Министерството за национална одбрана на Канада, Министерството за одбрана на Чешката 
Република, Министерството за одбрана на Данска, Сојузното Министерство за одбрана на 
Сојузна Република Германија, Министерството за национална одбрана на Република Грција, 
Министерството за одбрана на Унгарија, Министерството за одбрана на Италијанската 
Република, Министерството за одбрана на Црна Гора, министерот за одбрана на Кралството 
Холандија, Министерството за одбрана на Република Северна Македонија, Министерството за 
одбрана на Кралството Норвешка, министерот за национална одбрана на Република Полска, 
Министерството за национална одбрана на Романија, министерот за одбрана на Кралството 
Шпанија, Министерството за национална одбрана на Република Турција, државниот секретар за 
одбрана на Обединетото Кралство на Велика Британија и Северна Ирска во врска со 
Мултинационална соработка за воспоставување на НАТО обука за летање во Европа. 
 
Истовремено, Владата заклучи, Министерството за надворешни работи и надворешна трговија 
да достави мислење по предметниот материјал. 
 

Точка 31 
 
Владата ја разгледа Информацијата за можностите и условите за спогодбено решавање на 
предметите  против Република Северна Македонија пред Европскиот суд за човекови права - 
Шанцлиќ и др. А. бр.15743/25 и Ристески, А.бр. 22803/25 и ја усвои со следните заклучоци: 
 



 
 
 
 

1.Се овластува владиниот агент на Република Северна Македонија во постапката пред 
Европскиот суд за човекови права, да ја изрази подготвеноста на Владата на Република Северна 
Македонија за пријателско решавање на предметите против Република Северна Македонија 
пред Европскиот суд за човекови права - Шанцлиќ и др. А.бр.15743/25 и Ристески, А.бр.22803/25.  
 
2.Се овластува владиниот агент на Република Северна Македонија во постапката пред 
Европскиот суд за човекови права, за целите на спогодбено решавање на предметите да прифати 
дека државата, на апликанти од предметите Шанцлиќ и др. А.бр.15743/25 и Ристески, 
А.бр.22803/25 ќе им исплати износ од вкупно 6.650 евра во денарска противвредност или 
поединечно по апликација, односно по апликант, износот наведен во табелата  во прилог 
составен дел на оваа информација. 
 
3.Се овластува владиниот агент на Република Северна Македонија во постапката пред 
Европскиот суд за човекови права, во случај апликантите во предметите Шанцлиќ и др. 
А.бр.15743/25 и Ристески, А.бр.22803/25 да не ја прифатат понудата за спогодбено решавање на 
предметите, да изрази еднострана декларација пред Европскиот суд за човекови права со која 
ќе ја признае повредата на Европската конвенција за човекови права и за целите на конечно 
решавање на предметите пред Европскиот суд за човекови права, на апликантите да им понуди 
износ кој е за 10% понизок од износот понуден од страна на Европскиот суд за човекови права 
за целите на спогодбено решавање на предметите. 
 

Точка 32 
 
Владата ја разгледа Информацијата за правосилност на Одлуката на Европскиот суд за човекови 
права во предметот Мршиќ против Северна Македонија, А. бр. 7377/24, со Предлог-одлука, ја 
усвои Информацијата и ја донесе Одлуката за исплата на средства од Буџетот на Република 
Северна Македонија за 2026 година (во вкупен износ од 477 евра во денарска противвредност, 
кои треба да бидат исплатени, најдоцна до 22 јуни 2026 година). 
 

Точка 33 
 
Владата ја донесе Уредбата за начинот на идентификација на областите и подобластите и 
видовите субјекти заради утврдување на деталната листа на области и видови на субјекти од 
областите со висока критичност и деталната листа на подобласти и видови на субјекти во другите 
критични области, начинот на класификација на деталната листа на суштински субјекти и 
деталната листа на важни субјекти, формата и содржината на деталната листа на области и 
видови на субјекти од областите со висока критичност, деталната листа на подобласти и видови 
на субјекти во другите критични области, деталната листа на суштински субјекти и деталната 
листа на важни субјекти, како и формата, содржината и начинот на водење на регистарот на 
области со висока критичност, регистарот на други критични области, регистарот на суштински 
субјекти и регистарот на важни субјекти. 
 

Точка 34 
 
Владата ја разгледа Уредбата за изменување на Уредбата за класификација на објектите за спорт 
од национално и локално значење во сопственост на Република Северна Македонија и условно 
ја донесе Уредбата, доколку Агенцијата за катастар на недвижности достави ново мислење по 
истата. 
 

Точка 35 
 



 
 
 
 

Владата ја разгледа Информацијата за Годишниот извештај за 2025 година за спроведување на 
Стратегијата за родова еднаквост 2022-2027 и за Националниот акциски план за родова 
еднаквост 2025-2027, со текст на Годишниот извештај за 2025 година за спроведување на 
Стратегијата за родова еднаквост 2022-2027 и со текст на Националниот акциски план за родова 
еднаквост 2025-2027, ја усвои и заклучи, во рок од пет дена, Годишниот извештај за 2025 година 
за спроведување на Стратегијата за родова еднаквост 2022-2027 и Национален акциски план за 
родова еднаквост 2025-2027, да се достави до Собранието, согласно член 205 став 1 од 
Деловникот на Собранието на Република Северна Македонија. 
 

Точка 36 
 
Владата ја разгледа Информацијата за потребата од одвојување на Службата за итна медицинска 
помош - Скопје од ЈЗУ Здравствен дом - Скопје и формирање на самостојна јавна здравствена 
установа - Центар за итна медицинска помош-Скопје и ја усвои со следните заклучоци: 
 
1. Се задолжува Министерството за здравство во рок од 30 дена, да подготви план за 
имплементација на процесот на институционално одвојување на Службата за итна медицинска 
помош - Скопје од ЈЗУ Здравствен дом - Скопје. 
 
2. Се задолжува Министерството за здравство во рок од 60 дена, да подготви и да достави до 
Владата предлог-одлука за формирање на самостојна јавна здравствена установа-Центар за итна 
медицинска помош-Скопје. 
 
Истовремено, Владата заклучи, предлагачот да ги има предвид укажувањата изнесени во 
Мислењето на Министерството за финансии. 
 

Точка 37 
 
Владата ја разгледа Информацијата за потребата од склучување на Анекс кон Договорот помеѓу 
Советот на Европа и Министерството за култура и туризам на Република Северна Македонија за 
финансирање на проектот ,,Поддршка на програмата за телевизиски серии’’, со текст на Анекс и 
ја усвои со следните заклучоци: 
 
1. Се овластува Зоран Љутков, министерот за култура и туризам, да го потпише Анексот на 
Договорот помеѓу Советот на Европа и Министерството за култура и туризам на Република 
Северна Македонија за финансирање на проектот „Поддршка на програмата за телевизиски 
серии“.  
 
2. Се укажува на Агенцијата за филм, средствата од преостанатите две рати, односно 9.300.000.00 
денари, по рата за периодот 2026-2027 година, да ги уплати од нејзина посебна сметка 787 од 
Програма-31, расходна ствака 464, во Фондот на Еуримаж за проектот „Поддршка на програмата 
за телевизиски серии“. 
 

Точка 38 
 
Владата го разгледа Барањето за давање на автентично толкување на членот 130 став (4) од 
Законот за аудио и аудиовизуелни медиумски услуги, поднесено од пратеникот Бране 
Петрушевски и притоа го утврди следното мислење 
 
Предметната материја е уредена со Законот за аудио и аудиовизуелни медиумски услуги 
(„Службен весник на Република Македонија“ бр.184/13, 13/14, 44/13, 101/14, 132/14, 142/16, 
132/17, 168/18, 248/18, 27/19 и „Службен весник на Република Северна Македонија“ бр.42/20, 



 
 
 
 

77/21, 154/23, 55/24, 193/24 и 247/25), односно со член 130 кој ги пропишува условите кои треба 
да ги исполнат кандидатите учесници во постапката спроведена преку јавен конкурс. 
 
Законот за аудио и аудиовизуелни медиумски услуги не пропишува дека работното искуство го 
опфаќа исклучиво периодот евидентиран како работен стаж, ниту дека истото мора да биде 
стекнато по завршувањето на високото образование, односно не предвидува такво експлицитно 
ограничување.  
 
Законот за работни односи („Службен весник на Република Македонија“ бр.62/05, 106/08, 
161/08, 114/09, 130/09, 50/10, 52/10, 124/10, 47/11, 11/12, 39/12, 13/13, 25/13, 170/13, 187/13, 
113/14, 20/15, 33/15, 72/15, 129/15, 27/16, 120/18 и „Службен весник на Република Северна 
Македонија“ бр.110/19, 267/20, 151/21, 288/21, 111/23, 39/25, 74/25 и 124/25), ги уредува 
работните односи меѓу работниците и работодавачите кои се воспоставуваат со склучување на 
договор за вработување. 
 
Законот ги уредува и работните односи на работниците, вработени на органите на државната 
власт, органите на единиците на локална самоуправа, установите, јавните претпријатија, 
заводите, фондовите, организациите и други правни и физички лица кои вработуваат работници, 
доколку со друг закон поинаку не е определено. 
 
Законот за работни односи не ги уредува односите и условите кои треба да ги исполнат 
директорите и замениците на директорите во јавните претпријатија, a исто така, не содржи 
одредби за работното искуство за именуваните и избраните лица. 
 
Имајќи го предвид наведеното, Владата на Република Северна Македонија му предлага на 
Собранието на Република Северна Македонија да даде автентично толкување на членот 130 став 
(4) од Законот за аудио и аудиовизуелни медиумски услуги. 
 

Точка 39 
 
Владата ја разгледа Иницијативата поднесена од Игорчо Точев од Скопје, доставена до 
Уставниот суд на Република Северна Македонија под У.бр.108/2026 за поведување постапка за 
оценување на уставноста на член 70 став 1 од Законот за  спортот („Службен весник на Република 
Северна Македонија“ бр. 29/02, 66/04, 81/08, 18/11, 51/11, 64/12, 148/13, 187/13, 42/14, 138/14, 
177/14 и 72/15) и притоа го утврди следното мислење  
 
Со Иницијативата се бара Уставниот суд на Република Северна Македонија да поведе постапка 
за оценување на уставноста на член 70 став 1 од Законот за спортот, од причини што оспорената 
одредба не е во согласност со начелото на владеење на правото како една од темелните 
вредности на уставниот поредок на Република Северна Македонија. 
 
Во Иницијативата е наведено дека членот 70 од Законот за спортот е преопшто пропишан и не 
оди во прилог на владеење на правото и на недоволно јасен и прецизен начин определува до 
каде може еден инспекциски надзор да се протега во однос на преземање дејствија од страна 
на инспекторот согласно овластувањата што било спротивно на поттикнувањето и развојот на 
спортот. 
 
Одредбите што го иницирале оценувањето на уставноста се член 70 став 1 од Законот за спортот: 
,, Инспекторот од органот на државната управа надлежен за работите од областа на спортот 
врши надзор, особено на: 
-остварување на јавниот интерес во спортот во надлежност на Република  Македонија; 



 
 
 
 

-на средствата за реализација на прифатените програми од јавен интерес во спортот во 
надлежност на Република Македонија; 
-постоењето услови за вршење на дејност спорт кај спортските клубови, националните спортски 
федерации и МОК; 
-остварувањето на Програмата; 
-остварувањето на правата на спортистите; 
-остварувањето на правата на спортските клубови и 
-обезбедувањето и остварувањето на здравствената заштита на учесниците во спортските 
активности, како и обезбедувањето на итна медицинска помош од организаторот на спортски 
натпревари и манифестации. 
 
Во диспозитивот на Иницијативата, делот „и друг закон“ не е пропишан со член 70 став 1 од 
Законот за спортот, туку истиот е содржан во член 71 став 1 од Законот за спортот. 
 
Законот за спортот не го опфаќа само основниот текст објавен во „Службен весник на Република 
Македонија“ бр. 29/02, ниту пак завршува со измените објавени во „Службен весник на 
Република Македонија“ бр. 72/15, туку претставува консолидиран пропис кој ги вклучува сите 
негови измени и дополнувања, објавени во „Службен весник на Република Македонија“ и 
„Службен весник на Република Северна Македонија“. 
 
Согласно член 69 ставови 1 и 2 од Законот за спортот, се уредуваат видовите на надзор, при што: 
-надзор над спроведувањето на одредбите на законот врши органот на државната управа 
надлежен за работите од областа на спортот и 
-инспекцискиот надзор го вршат инспектори од истиот орган, како и овластени инспектори на 
општините, општините во Градот Скопје и Градот Скопје. 
          
 Согласно член 28-а став 1 алинеја 12 од Законот за организација и работа на органите на 
државната управа, Министерството за спорт е надлежно за вршење на работите што се 
однесуваат на надзорот во областа на спортот. 
 
 Во глава III од истиот закон е уреден инспекцискиот надзор, при што се предвидува дека истиот 
опфаќа надзор над спроведувањето и примената на законите и другите прописи, а го вршат 
органите на државната управа во рамките на своите овластувања, преку инспектори. 
 
Дополнително, основните начела, видовите, постапката, организацијата и надлежностите во 
инспекцискиот надзор се уредени со Законот за инспекциски надзор. 
 
Надлежностите на инспекторите во областа на спортот се конкретно уредени во членовите 70 и 
70-а од Законот за спортот. 
 
Особено, со член 70 став 2 јасно е утврдено дека надзорот опфаќа и надзор над спроведувањето 
и примената на законите и другите прописи што ги регулираат односите во областа на спортот, 
како и над субјектите кои вршат дејност во оваа област. 
           
Оттука, формулацијата „и друг закон“ од член 70 став 1 од Законот за спортот треба да се толкува 
во контекст на став 2 од истиот член, односно како упатување на сите закони и прописи што ја 
уредуваат областа на спортот, а не како изолирана или самостојна правна норма. 
 
Врз основа на наведеното, се смета дека предметната Иницијатива е неоснована, поради што  
Владата на Република Северна Македонија му предлага на Уставниот суд на Република 
Македонија, да не ја прифати Иницијативата поднесена од Игорчо Точев под У.бр.108/2026, за 
поведување постапка за оценување на уставноста на член 70 став 1 од Законот за  спортот 



 
 
 
 

(„Службен весник на Република Северна Македонија“ бр. 29/02, 66/04, 81/08, 18/11, 51/11, 
64/12, 148/13, 187/13, 42/14, 138/14, 177/14 и 72/15). 
 

Точка 40 
 
Владата ја разгледа Иницијативата од Игорчо Точев од Скопје, доставена до Уставниот суд на 
Република Северна Македонија, под У.бр.111/2026 за поведување постапка за оценување на 
уставноста на член 24 став 1 потточка 10 од точка а), потточка 5 од точка б) и потточка 5 од точка 
г), од Законот за спортот („Службен весник на Република Македонија” бр.29/О2, 66/04, 83/05, 
81/08, 18/11, 51/11, 64/12, 148/13, 187/13, 42/14, 138/14, 177/14, 72/15, 153/15, 6/16, 55/16, 
61/16, 106/16 и 190/16 и „Службен весник на Република Северна Македонија” бр.51/19, 98/19, 
244/19, 53/24, 74/24, 170/24 и 59/25) и притоа го утврди следното мислење 
 
Co Иницијативата се бара Уставниот суд на Република Северна Македонија да поведе постапка 
за оценување на уставноста на член 24 став 1 потточка 10 од точка а), потточка 5 од точка б) и 
потточка 5 од точка г), од Законот за спортот, од причини што оспорената одредба не е во 
согласност со начелото на владеење на правото како една од темелните вредности на уставниот 
поредок на Република Северна Македонија. 
 
Во Иницијативата е наведено дека блокирањето на жиро сметка настапува по сила на закон и 
преставува последица која ја трпат правните лица со што им се ограничува можноста за 
извршување на дејноста спорт и се оневозможува распределба на средства од програмите како 
и учество во поттикнување и помагање во спортот.  
 
Одредбите што го иницирале оценувањето на уставноста на член 24 став 1 потточка 10 од точка 
а), потточка 5 од точка б) и потточка 5 од точка г) од Законот за спортот се: 
(1) Органот на државната управа надлежен за работите од областа на спортот утврдува 
распределба на средства од програмите од членот 23 став 5 од овој закон, врз основа на 
следниве критериуми: 
а) за националните спортски федерации: 
10. неблокирана жиро-сметка. 
б)за спортските клубови: 
5. неблокирана жиро-сметка. 
г) за другите правни лица кои имаат решение за вршење дејност спорт: 
5. неблокирана жиро-сметка.“ 
 
Co Законот за спортот се уредуваат условите и критериумите што треба да ги исполнуваат 
спортските субјекти заради вршење на дејноста спорт, како и заради користење на средствата и 
другите облици на поддршка што се обезбедуваат од државата. Во таа насока, законодавецот 
има уставно овластување да пропише услови кои ќе обезбедат законито, транспарентно и 
финансиски одговорно работење на спортските субјекти. 
 
Оспорените одредби не предвидуваат забрана за вршење на спортска дејност, туку утврдуваат 
услови кои спортските субјекти треба да ги исполнуваат за да можат да ги користат правата, 
мерките и средствата предвидени со Законот. Постоењето на блокирана жиро-сметка 
претставува објективна околност што упатува на финансиски потешкотии или неисполнети 
обврски во работењето на правното лице, поради што законодавецот оценил дека таквите 
субјекти не треба да бидат корисници на јавни средства или други форми на поддршка се додека 
не ја отстранат причината за блокадата. 
 
Блокирањето на жиро-сметката не произлегува од оспорените одредби на Законот за спортот, 
туку претставува правна последица утврдена со други прописи кои ја регулираат финансиската 



 
 
 
 

дисциплина и присилната наплата на побарувањата. Оттука, Законот за спортот само ја зема 
предвид постојната фактичка и правна состојба на спортскиот субјект при утврдувањето на 
условите за користење на одредени права и поволности. 
 
Дополнително, условот спортскиот субјект да нема блокирана жиро-сметка е јасен, прецизен и 
еднакво применлив за сите субјекти кои се наоѓаат во иста правна положба. Co тоа се обезбедува 
правна сигурност, еднаков третман и транспарентност во распределбата на јавните средства, 
што е во согласност со начелото на владеење на правото. 
 
Имајќи го предвид наведеното, се смета дека оспорените одредби се во согласност со Уставот 
на Република Северна Македонија, односно не го повредуваат начелото на владеење на правото 
како темелна вредност на уставниот поредок, поради што нема основ за поведување постапка 
за оценување на нивната уставност. 
 
Врз основа на наведеното, се смета дека предметната Иницијатива е неоснована, поради што 
Владата на Република Северна Македонија му предлага на Уставниот суд на Република Северна 
Македонија да не ја прифати Иницијативата од Игорчо Точев од Скопје под У.бр.111/2026 за 
поведување постапка за оценување на уставноста на член 24 став 1 потточка 10 од точка а), 
потточка 5 од точка б) и потточка 5 од точка г) од Законот за спортот („Службен весник на 
Република Македонија” бр.29/О2, 66/04, 83/05, 81/08, 18/11, 51/11, 64/12, 148/13, 187/13, 42/14, 
138/14, 177/14, 72/15, 153/15, 6/16, 55/16, 61/16, 106/16 и 190/16 и „Службен весник на 
Република Северна Македонија” бр.51/19, 98/19, 244/19, 53/24, 74/24, 170/24 и 59/25). 
 
 

Точка 41 
 
Владата ја разгледа Иницијативата од Меџаит Осман од Скопје, доставена до Уставниот суд на 
Република Северна Македонија, под У.бр.78/2026, за поведување постапка за оценување на 
уставноста и законитоста на член 29, 30 и 31 во делот кој дозволува признавање на технички и 
комерцијални загуби како регулиран трошок и воведување блок тарифен систем за домаќинства 
од Законот за енергетика („Службен весник на Република Македонија” бр.96/18 и „Службен 
весник на Република Северна Македонија” бр.96/19, 236/22 и 134/23) и притоа го утврди 
следното мислење 
 
Подносителот оспорува одредби кои дозволуваат признавање на технички и комерцијални 
загуби во електродистрибутивниот систем како регулиран трошок во крајната цена, како и 
воведување на блок тарифен систем за домаќинствата, тврдејќи повреда на членови 8, 9, 51 и 
55 од Уставот на Република Северна Македонија. 
 
Подносителот на Иницијативата во значителен дел ги оспорува одредбите од Законот за 
енергетика („Службен весник на Република Северна Македонија“ бр.96/18, 96/19, 236/22 и 
134/23) кој престанал да важи во целост со влегувањето во сила на новиот Закон за енергетика 
(*) („Службен весник на Република Северна Македонија“ бр. 101/25 и 135/25). 
 
Согласно член 311 став (1) и став (3) од новиот Закон за енергетика, подзаконските акти донесени 
врз основа на претходниот закон ќе се применуваат само доколку не се во спротивност со новиот 
закон. Ова претставува суштинска формална пречка за значителен дел од Иницијативата, 
бидејќи Уставниот суд оценува важечки правни прописи. 
 
Законот за енергетика од 2025 година не ги укинува овие механизми, туку ги доработува и 
значително подобрува, обезбедувајќи попрецизна, транспарентна, ефикасна и целосно 



 
 
 
 

усогласена регулација со правото на Европската Унија. Затоа, секое оценување на уставноста и 
законитоста се врши во однос на актуелната правна рамка. 
 
Подносителот во Иницијативата за оценување на уставноста, оспорува две клучни прашања: 
 
1. Одредбите од Законот за енергетика со кои се дозволува загубите во 
електродистрибутивната мрежа да се вклучуваат во конечната цена на електричната енергија за 
крајните потрошувачи. 
2. Подзаконски акти, методологии и одлуки на Регулаторната комисија за енергетика, 
водни услуги и услуги за управување со комунален отпад на Република Северна Македонија со 
кои се одобрува ниво на загуби од околу 30-33% и се воведуваат тарифни блокови за 
домаќинствата. 
 
Подносителот наведува дека овие акти се неуставни и незаконски, наведувајќи аргументи за 
недостаток на инвестиции, неефикасно управување, непропорционалност, социјална неправда, 
префрлање на системскиот ризик врз граѓаните и повреда на член 8, 9, 51 и 55 од Уставот на 
Република Северна Македонија. 
 
Подносителот во Иницијативата наведува дека признавањето на загуби од 30-33% како 
регулиран трошок создава непропорционален финансиски товар врз домаќинствата и дека не 
постои обврзувачки план за намалување на загубите. 
 
Во новиот Закон за енергетика, во членот 61 став (7) точка 6, воведен е механизам кој 
експлицитно ги вклучува трошоците за набавка на енергија за покривање на загубите во 
соодветниот енергетски систем при определувањето на приходите на вршителите на 
регулираните енергетски дејности. Сепак, ова е условено со динамиката за намалување на 
загубите определена во плановите што операторите на системите ги доставуваат за одобрување 
до Регулаторната комисија за енергетика. Ова јасно покажува дека Законот предвидува 
механизми за контрола и намалување на загубите, а не само нивно пасивно признавање како 
фиксен трошок. 
 
Операторот на електродистрибутивниот систем (ОДС) е одговорен за одржување, надградување 
и проширување на електродистрибутивната мрежа, како и за обезбедување на долгорочна 
способност на системот да одговори на разумната побарувачка, работење, одржување и развој 
засновани врз економските услови на безбеден, сигурен и ефикасен систем, со заштита на 
животната средина и енергетската ефикасност, согласно член 162 ставови (2) и (3) од Законот за 
енергетика. ОДС е должен да набавува електрична енергија за покривање на загубите на 
транспарентен и недискриминаторен начин и под пазарни услови (член 162 став (6)). 
 
Еден од механизмите за покривање на загубите е определен во членот 164 став (1) точка 26 од 
Законот за енергетика кој предвидува Операторот на електродистрибутивниот систем (ОДС) да 
донесе план за намалување на загубите по претходно одобрување од Регулаторната комисија за 
енергетика. Овој план е клучен за адресирање на проблемот со високите загуби. Регулаторната 
комисија за енергетика, преку својата надзорна функција (член 270 став (3) ), е одговорна да го 
следи работењето на вршителите на регулирани енергетски дејности, вклучувајќи ја и примената 
на плановите за намалување на загубите. Доколку се утврдат неправилности или неефикасност, 
Регулаторната комисија за енергетика е должна да преземе мерки, вклучително и суспендирање 
или одземање на лиценца, или поведување прекршочна постапка (член 271 став (4), член 286, 
член 295). 
 



 
 
 
 

Во Иницијативата, исто така се тврди дека блок тарифниот систем ги третира домаќинствата 
различно според апсолутна потрошувачка, без да се земе предвид бројот на членови и 
социјалната положба, со што се создава индиректна дискриминација. 
 
Законот за енергетика од 2025 година, во член 61 став (2), предвидува дека со прописите и 
методологиите за формирање на продажните цени за електрична енергија од страна на 
универзалниот снабдувач може да се одредат продажни цени за одредени категории 
потрошувачи согласно обемот и периодот на потрошувачка. Оваа одредба е основа за 
воведување на блок-тарифниот систем, чија цел е да стимулира рационална потрошувачка и да 
обезбеди финансиски средства за инвестиции во системот. 
 
Одредбите кои се оспорени во Иницијативата во новиот Закон за енергетика се во согласност со 
Уставот, исто така  се задржува блок-тарифниот систем како легитимен инструмент за 
управување со побарувачката и енергетска ефикасност (во рамките на методологијата за 
тарифни системи). Истовремено, предвидува периодична ревизија на блоковите и засилена 
заштита на ранливите потрошувачи (член 175, член 64 став (2) точка 13 и 14 од Законот за 
енергетика). Оваа засилена заштита го зајакнува принципот на еднаквост. 
 
Прописите и методологиите на Регулаторната комисија за енергетика, согласно член 61 став (6) 
од Законот за енергетика, се засновани на начелата на објективност, транспарентност и 
недискриминација. Нивната цел е да обезбедат вршителите на регулираните енергетски 
дејности да ги надоместат оправданите трошоци и да стекнат соодветен поврат на вложениот 
капитал, истовремено урамнотежувајќи ги интересите на вршителите, корисниците и 
потрошувачите, како и заштита од злоупотреба на доминантна позиција на пазарот. 
 
Со членот 62 став (4) точка 1 од Законот за енергетика е предвидено, дозволува воведување на 
тарифи за пренос и дистрибуција на електрична енергија кои се применуваат во различни 
периоди во текот на денот, со цел крајните потрошувачи на транспарентен, предвидлив начин и 
начин којшто ги одразува трошоците да стекнат придобивки од рационалното користење на 
мрежите. 
 
Подносителот на Иницијативата наведува дека признавањето на загуби од 30-33% како 
регулиран трошок создава непропорционален финансиски товар врз домаќинствата и дека не 
постои обврзувачки план за намалување на загубите. 
 
Регулаторниот модел во новиот Закон за енергетика е пропорционален. Постои независен 
регулатор (Регулаторната комисија за енергетика, водни услуги и услуги за управување со 
комунален отпад на Република Северна Македонија), донесува задолжителни планови за 
намалување на загубите, периодична ревизија на тарифите и ефективни правни лекови за 
потрошувачите. Ограничувањето е оправдано со јавниот интерес за сигурно снабдување со 
енергија, како што е наведено во член 2 од Законот за енергетика. 
 
 
Во Иницијативата се наведува дека блок-тарифниот систем ги третира домаќинствата различно 
според апсолутна потрошувачка, без да се земе предвид бројот на членови и социјалната 
положба, со што се создава индиректна дискриминација.  
 
Со член 9 став (1) од Уставот се гарантира еднаквост на граѓаните во слободите и правата 
независно од полот, расата, бојата на кожата, националното и социјалното потекло, политичкото 
и верското уверување, имотната и општествената положба. 
 



 
 
 
 

Одредбите од новиот Закон за енергетика се применуваат под еднакви услови. Блок-тарифите 
се базирани на објективен критериум (потрошувачка), а новиот закон воведува дополнителни 
мерки за ранливи потрошувачи, што го зајакнува принципот на еднаквост.  
 
Иако блок тарифниот систем може да има различно влијание врз домаќинствата со различна 
потрошувачка, Законот за енергетика предвидува и мерки за заштита на ранливите 
потрошувачи. Член 64 став (2) точка 13 од Законот за енергетика предвидува дека со правилата 
за снабдување со електрична енергија се уредуваат условите и начините за снабдување на 
ранливи потрошувачи, како и посебни мерки за заштита на потрошувачите (член 64 став (2) точка 
14 ). Владата укажува дека законската рамка овозможува различен пристап за заштита на 
социјално ранливите категории, со што се ублажува потенцијалното непропорционално 
оптоварување. 
 
Подносителот на Иницијативата смета дека признавањето на високи загуби без стимули за 
намалување создава економски мотив за одржување на неефикасноста во системот, што е 
спротивно на принципот за заштита од монополска положба. 
 
Операторот на електродистрибутивниот систем (ОДС), како природен монопол, е регулиран 
субјект. Улогата на Регулаторната комисија за енергетика е токму да го регулира работењето на 
овие субјекти за да се спречи злоупотреба на доминантната позиција и да се обезбеди 
ефикасност. Член 61 став (6) точка 1 од Законот за енергетика експлицитно наведува дека 
прописите и методологиите на Регулаторната комисија за енергетика треба да обезбедат 
заштита на потрошувачите и корисниците на енергетските системи од каква било злоупотреба 
на доминантната позиција на пазарот. Дополнително, член 61 став (6) точка 4 предвидува 
поттикнување на вршителите на регулираните енергетски дејности да ја зголемат ефикасноста 
во своето работење, вклучително и енергетската ефикасност. Ова е директен одговор на 
потребата за стимулирање на намалување на загубите и подобрување на ефикасноста. 
 
Регулаторната комисија за енергетика врши ефективен надзор врз природниот монопол преку 
одобрување на планови за ефикасност и санкции, што е значително подобрено во однос на 
претходниот закон. Регулаторната комисија за енергетика има надлежност да врши надзор над 
работењето на вршителите на регулирани енергетски дејности (член 270 став (3)).  
 
Доколку се утврдат неправилности или неефикасност, Регулаторната комисија за енергетика е 
должна да преземе мерки, вклучително и суспендирање или одземање на лиценца или 
поведување прекршочна постапка (член 271 став (4), член 286, член 295). Ова покажува дека 
постојат механизми за спречување на неефикасност и злоупотреба на монополска положба. 
 
Подзаконските акти се донесени врз основа и во рамките на овластувањата од новиот Закон за 
енергетика.  
 
Согласно член 51 став (1) од Уставот, сите прописи мора да бидат во согласност со Уставот и со 
закон. Регулаторната комисија за енергетика е овластена да донесува прописи и методологии за 
формирање на тарифи и цени (член 61 став (1)), кои се засноваат на начелата на објективност, 
транспарентност и недискриминација (член 61 став (6)). 
 
Законот за енергетика детално ги уредува обврските на ОДС, кои се насочени кон обезбедување 
на сигурно, ефикасно и квалитетно снабдување со електрична енергија: 
• Одговорност за мрежата: ОДС е одговорен за одржување, надградување и проширување 
на електродистрибутивната мрежа, како и за нејзино безбедно, сигурно и ефикасно 
функционирање (член 162 ставови (2) и (3)). 



 
 
 
 

• Набавка на енергија за загуби: ОДС е должен да набавува електрична енергија за 
покривање на загубите во електродистрибутивниот систем на транспарентен и 
недискриминаторен начин и под пазарни услови (член 162 став (6)). 
• План за намалување на загубите: ОДС е должен, по претходно одобрување од РКЕ, да 
донесе план за намалување на загубите (член 164 став (1) точка 26). 
• Развојни планови и ефикасност: ОДС во петгодишниот план за развој на системот треба 
да прикаже потреби за користење на услуги за флексибилност и мерки за енергетска ефикасност, 
со цел да се подобри ефикасноста и да се намали потребата од надградба или одржување на 
системот (член 166 став (1)). Регулаторната комисија за енергетика ја оценува економската 
оправданост на овие мерки (член 166 став (2)). 
• Паметни мерни системи: Законот предвидува и воведување на паметни мерни системи 
со цел унапредување на енергетската ефикасност и оптимално користење на електричната 
енергија (член 186). Доколку анализата покаже дека воведувањето е оправдано, Владата 
донесува одлука за нивно воведување, а РКЕ ги зема предвид трошоците при утврдување на 
тарифите (член 186 ставови (2) и (8)). 
 
Важечката законска и подзаконска рамка во Република Северна Македонија, особено новиот 
Закон за енергетика и прописите на Регулаторната комисија за енергетика, го регулираат 
енергетскиот сектор на начин кој ги балансира интересите на сите учесници – вршители на 
енергетски дејности, корисници и потрошувачи. Оваа рамка предвидува: 
 
• Признавање на оправдани трошоци: Законот дозволува вклучување на загубите како 
трошок, но исклучиво како ефикасни трошоци и истовремено бара нивно намалување преку 
детални планови и инвестиции. 
• Регулаторна контрола и надзор: РКЕ има широки овластувања за донесување 
методологии, одобрување планови и вршење надзор, со цел да обезбеди објективност, 
транспарентност, недискриминација и ефикасност. 
• Заштита на потрошувачите: Предвидени се механизми за заштита на ранливите 
потрошувачи и спречување на злоупотреба на доминантна позиција. 
• Стимулации за ефикасност: Законот содржи одредби за поттикнување на енергетската 
ефикасност и намалување на загубите преку развојни планови и воведување на нови технологии 
како паметни мерни системи. 
 
Постоечките законски механизми овозможуваат Регулаторната комисија за енергетика да 
интервенира и да бара усогласување доколку утврди дека елементите за пресметка на 
продажните цени се несоодветно применети или дека не се исполнуваат обврските за 
намалување на загубите и инвестиции во мрежата. 
 
Уставниот суд, при оценувањето на уставноста и законитоста, треба да ги земе предвид целите 
на Законот за енергетика и широките овластувања на Регулаторната комисија за енергетика за 
регулирање на пазарот на енергија, кои се во согласност со уставните принципи на владеење на 
правото, еднаквост и заштита на конкуренцијата.  
 
Оспорените законски одредби се во согласност со Уставот на Република Северна Македонија и 
со целокупниот правен систем со кој се регулира енергетиката и енергетските дејности во 
Република Северна Македонија. 
 
Од горенаведените причини, се смета дека поднесената Иницијатива е неоснована, поради што 
Владата на Република Северна Македонија му предлага на Уставниот суд на Република Северна 
Македонија да донесе Решение со кое нема да се поведе постапка за оценување на уставноста 
и законитоста за оспорените одредби, наведени во Иницијативата. 
 



 
 
 
 

Точка 42 
 
Владата ја разгледа Иницијативата од Игорчо Точев од Скопје, доставена до Уставниот суд на 
Република Северна Македонија, под УЗ.бр.26/2026, за поведување постапка за оценување на 
уставноста и законитоста на Програмата за основни геолошки истражувања за 2026 година, 
бр.57-1278/14 од 24.3.2026 година („Службен весник на Република Северна Македонија„ 
бр.64/26) и притоа го утврди следното мислење 
 
Согласно наводите во Иницијативата, подносителот му предлага на Уставниот суд на Република 
Северна Македонија да поведе постапка за оценување на уставноста и законитоста на 
Програмата за основни геолошки истражувања за 2026 година бр.57-1278/14 од 24.03.2026 
година („Службен весник на Република Северна Македонија“ бр.64/26). 
 
Обврската за донесување на Програмата за основни геолошки истражувања произлегува од член 
5 алинеја 1 од Законот за Геолошкиот завод на Република Македонија („Службен весник на 
Република Северна Македонија“ бр.136/12, 41/14, 61/16, 64/18 и „Службен весник на Република 
Северна Македонија“ бр.147/24). 
 
Имено, Програмата за основни геолошки истражувања е изготвена согласно надлежностите кои 
ги има Геолошкиот завод на Република Македонија дадени во член 4 од Законот за Геолошкиот 
завод на Република Македонија, односно во програмата подетално се наведуваат проектите кои 
ќе се реализираат, како и финансиските средства за нивна реализација, а кои се во согласност со 
надлежностите на Геолошки завод кои произлегуваат од законот, при што нема можност за 
реализирање на проекти, како и пропишување на одредби во програмата, а кои не се во 
согласност со надлежностите на Геолошки завод пропишани во Законот за Геолошкиот завод на 
Република Македонија. 
 
Според член 8 став 1 алинеја 3 од Уставот на Република Северна Македонија, темелна вредност 
на уставниот поредок на Република Северна Македонија е владеењето на правото. 
 
Согласно член 9 од Уставот на Република Северна Македонија, граѓаните на Република Северна 
Македонија се еднакви во слободите и правата независно од полот, расата, бојата на кожата, 
националното и социјалното потекло, политичкото и верското уверување, имотната и 
општествената положба. Граѓаните пред Уставот и законите се еднакви. 
 
Според член 51 од Уставот на Република Северна Македонија, во Република Северна 
Македонија законите мораат да бидат во согласност со Уставот, а сите други прописи со Уставот 
и со закон. Секој е должен да ги почитува Уставот и законите. 
 
Согласно член 55 од Уставот на Република Северна Македонија, се гарантира слободата на 
пазарот и претприемништвото. Републиката обезбедува еднаква правна положба на сите 
субјекти на пазарот. Републиката презема мерки против монополската положба и монополското 
однесување на пазарот. Слободата на пазарот и претприемништвото можат да се ограничат со 
закон единствено заради одбраната на Републиката, зачувувањето на природата, животната 
средина или здравјето на луѓето.  
 
Имајќи го предвид претходно наведеното, се укажува дека оспорената Програма за основни 
геолошки истражувања за 2026 година бр.57-1278/14 од 24.3.2026 година („Службен весник на 
Република Северна Македонија“ бр.64/26) е изработена и донесена во согласност со 
надлежностите на Геолошкиот завод кои произлегуваат од Законот за Геолошки завод на 
Република Македонија, како и во согласност со одредбите од член 8 став 1 алинеја 3, член 9, 
член 51 и член 55 од Уставот на Република Северна Македонија, така што предметната 



 
 
 
 

Иницијатива е беспредметна, поради што Владата на Република Северна Македонија му 
предлага на Уставниот суд на Република Северна Македонија да ја отфрли предметната 
Иницијатива како неоснована. 
 

Точка 43 
 
Владата ја разгледа Иницијативата поднесена од Игорчо Точев од Скопје, доставена до 
Уставниот суд на Република Северна Македонија под У.бр.69/2026, за поведување постапка за 
оценување на уставноста на член 1 од Законот за  изменување на Законот за постапување со 
бесправно изградени објекти (,,Службен весник на Република Северна Македонија" бр. 41/26)  и 
притоа го утврди следното мислење 
 
Со поднесената Иницијатива се предлага поведување на постапка за оценување на уставноста 
на член 1 од Законот за изменување на Законот за постапување со бесправно изградени објекти 
(„Службен весник на Република Северна Македонија" бр.41/26), со предлог Судот, согласно член 
37 од Актот на Судот, до донесување на конечна одлука, да донесе решение за запирање на 
поединечните акти или дејствија што се преземени врз основа на оспорената одредба. 
 
Имено, подносителот на Иницијативата смета дека оспорената одредба од Законот за 
изменување на Законот за постапување со бесправно изградени објекти („Службен весник на 
Република Северна Македонија" бр.41/26) е во спротивност на темелната вредност владеење на 
правото, дека одредбата доведува до заблуда со својата примена во правниот промет, а со тоа 
дека доведува и до правна несигурност.  
 
Дополнително, подносителот смета дека оспорената одредба е во колизија и со членот 2 од 
Законот за изменување и дополнување на Законот за постапување со бесправно изградени 
објекти („Службен весник на Република Македонија" бр. 190/17), со што сите оние кои се 
засегнати со одредбата, односно со нејзината примената, се доведуваат во заблуда. 
 
Во членот 1 од Законот за постапување со бесправно изградени објекти се уредуваат условите, 
начинот и постапката за евидентирање, утврдување на правен статус и санкционирање на 
бесправно изградените објекти.  
 
Со оспоруваниот член 1 од Законот за изменување на Законот за постапување со бесправно 
изградени објекти („Службен весник на Република Северна Македонија" бр.41/26), се 
предвидува дека во Законот за изменување и дополнување на Законот за постапување со 
бесправно изградени објекти („Службен весник на Република Северна Македонија” број 174/21), 
во членот 5 зборовите: „петнаесет години“ се заменуваат со зборовите: „дваесет години“. 
 
Имено, со законското решение дадено во член 1 од Законот за изменување на Законот за 
постапување со бесправно изградени објекти („Службен весник на Република Северна 
Македонија" бр.41/26), законодавецот погрешно се повикал на членот 5 од Законот за 
изменување и дополнување на Законот за постапување со бесправно изградени објекти 
(„Службен весник на Република Северна Македонија” број 174/21), со интенција да го продолжи 
рокот на важење на Законот, а истиот било потребно да се повика на членот 33 од Законот за 
постапување со бесправно изградени објекти, согласно која одредба е уредено прашањето за 
важење на Законот. Па оттука, целта на ваквата одредба е да ги продолжи и да ги заврши веќе 
започнатите постапки по поднесените барања за утврдување на правен статус на бесправно 
изградени објекти кон кои се приложени потребните докази. 
 
Што се однесува до наводите на подносителот на Иницијативата дека оспорената одредба е во 
колизија и со членот 2 од Законот за изменување и дополнување на Законот за постапување со 



 
 
 
 

бесправно изградени објекти („Службен весник на Република Македонија" бр. 190/17), се смета 
дека истата е неоснована од причина што оваа одредба со ставот (1) предвидува рок за ново 
поднесените барања за утврдување на правен статус на бесправен објект и тоа од денот на 
започнувањето на примената на овој закон до 31 декември 2018 година. Со ставот (2) 
предвидува рок кој се однесува на веќе поднесените барања за утврдување на правен статус на 
бесправен објект кои биле одбиени поради некомплетирана документација, за кои согласно 
овој закон можат да поднесат нови барања за утврдување на правен статус на бесправни објекти 
и тоа во рок од шест месеци од денот на започнувањето на примената на овој закон, односно до 
30 јуни 2019 година. Додека со ставот (3) предвидува рок кој се однесува за поднесените барања  
по влегување во сила на Законот за постапување со бесправно изградени објекти („Службен 
весник на Република Македонија“ број 23/11, 54/11, 155/12, 53/13, 72/13, 44/14, 115/14, 199/14, 
124/15, 129/15, 217/15 и 31/16), за кои не се доставени геодетски елаборати за утврдување на 
фактичка состојба на бесправен објект во роковите од членот 15 став (2) и членот 17 од Законот 
за изменување и дополнување на Законот за постапување со бесправно изградени објекти 
(„Службен весник на Република Македонија“ бр. 217/15), а истите требало да се достават, 
најдоцна до 30 јуни 2018 година. 
 
Имајќи го предвид наведеното, се смета дека оспорената одредба од член 1 од Законот за 
изменување на Законот за постапување со бесправно изградени објекти („Службен весник на 
Република Северна Македонија" бр.41/26), не е во колизија со членот 2 од Законот за 
изменување и дополнување на Законот за постапување со бесправно изградени објекти 
(„Службен весник на Република Македонија" бр. 190/17), поради што Владата на Република 
Северна Македонија му предлага на Уставниот суд на Република Северна Македонија, да не ја 
прифати Иницијативата за поведување на постапка за оценување на уставноста на член 1 од 
Законот за изменување на Законот за постапување со бесправно изградени објекти („Службен 
весник на Република Северна Македонија" бр.41/26). 
 

Точка 44 
 
Владата ја разгледа Иницијативата поднесена од Игорчо Точев од Скопје, доставена до 
Уставниот суд на Република Северна Македонија, под У.бр.117/2026, за поведување постапка за 
оценување на уставноста на член 14 став 2 во делот „подмирено сите финансиски обврски 
утврдени во членот 14-а став 2 од овој закон”, член 14-а став 1 во делот „откако ќе се спроведе 
постапка за подмирување на неплатени, а доспеани финансиски обврски на корисникот на 
средствата од износот на одобрената финансиската поддршка” и член 14-а став З од Законот за 
земјоделство и рурален развој („Службен весник на Република Македонија“ бр.49/1О, 53/11, 
126/12, 15/13, 69/13, 106/13, 177/14, 25/15, 73/15, 83/15, 154/15, 11/16, 53/16, 120/16, 163/16, 
74/17, 83/18 и 27/19 и „Службен весник на Република Северна Македонија” бр.152/19, 244/19, 
275/19, 110/21, 123/22, 65/23 и 218/24) и притоа го утврди следното мислење 
 
Во врска со поднесената Иницијативата се смета дека истата е целосно неоснована од причина 
што оспорените законски одредби се во функција на обезбедување законито, наменско и 
дисциплинирано користење на средствата од програмите за финансиска поддршка во 
земјоделството и руралниот развој, како и заштита на јавниот интерес и јавните средства. 
 
Во однос на наводите за оспорените делови од член 14 и член 14-а став 1 од Законот, 
подносителот на Иницијативата неосновано тврди дека условувањето на исплатата на 
финансиската поддршка со претходно подмирување на доспеаните обврски кон државата ја 
нема својата уставна основа. Спротивно на ваквите тврдења, законодавецот има уставно право 
самостојно да ги утврди условите и критериумите за користење на средства од програмите за 
финансиска поддршка. Оспорените одредби се во рамки на уставно дозволеното уредување на 
оваа материја. Co законското решение воопшто не се воведуваат нови јавни давачки, туку 



 
 
 
 

единствено се уредува легитимен начин на подмирување на веќе постоечки и доспеани 
финансиски обврски на корисниците на финансиска поддршка кон државата, пред да им бидат 
исплатени средствата од Буџетот. 
 
Финансиската поддршка и субвенциите претставуваат стимулативна мерка и државна помош, а 
не стекнато или апсолутно право на граѓаните. Сосема е оправдано и во согласност со јавниот 
интерес државата да го условува доделувањето на неповратни буџетски средства со претходно 
исполнување на доспеаните обврски кои корисникот ги има кон самата држава по основ на закуп 
на државно земјиште, пасишта, водонадомест или концесии. Оваа мерка воспоставува висок 
степен на фискална дисциплина и спречува апсурдна ситуација во која државата исплаќа 
неповратни парични средства на субјект кој истовремено должи средства во Буџетот по основи 
директно поврзани со земјоделската дејност.  
 
Во однос на наводите за член 14-а став 3 од Законот се смета дека наводите во Иницијативата во 
однос на овој став се целосно неосновани од причина што со оспорената одредба не се врши 
пренесување или преземање на надлежности од други органи, ниту пак Агенцијата за 
финансиска поддршка во земјоделството и руралниот развој одлучува за постоењето, висината 
или основаноста на побарувањата. Побарувањата се веќе претходно утврдени врз основа на 
договори и постапки кои се спроведени од страна на надлежните органи и институции, а 
согласно посебни закони. 
 
Co оваа законска одредба единствено се воспоставува ефикасен механизам за прибирање и 
порамнување на тие доспеани обврски при самата исплата на средствата од финансиската 
поддршка. Агенцијата тука делува како технички спроведувач на механизам кој е во директна 
функција на заштита на јавните средства и обезбедување на неопходната финансиска 
дисциплина, што ја исклучува секоја можност за арбитрарност или повреда на владеењето на 
правото. 
 
Имајќи го предвид погоре наведеното, Владата на Република Северна Македонија му предлага 
на Уставниот суд на Република Северна Македонија да не поведе постапка за оценување на 
уставноста на оспорените одредби од Законот за земјоделство и рурален развој, со оглед на тоа 
што истите се во потполна согласност со Уставот. 
 

Точка 45 
 
Владата ја разгледа Иницијативата поднесена од Игорчо Точев од Скопје, доставена до 
Уставниот суд на Република Северна Македонија под У.бр.71/2026, за поведување постапка за 
оценување на уставноста на член 92-в став 5 во делот „може да претставува извршна исправа 
или да се смета за барање за поведување на прекршочна постапка“ од Законот за возила 
(„Службен весник на Република Македонија" бр.140/08, 53/11, 123/12, 153/12, 70/13, 164/13, 
138/14, 154/15, 192/15 и 39/16 и „Службен весник на Република Северна Македонија" бр.161/19, 
308/20, 87/23, 148/25, 160/25 и 258/25) и притоа го утврди следното мислење 
 
Согласно член 92-в од Законот за возила „На сопственикот на возилото со кое е сторен 
сообраќаен прекршок констатиран од посебен електронски систем, Министерството за 
внатрешни работи му доставува известување со линк за преземање на записникот за сторен 
сообраќаен прекршок со прекршочен платен налог и фотозапис со кој е документиран 
прекршокот, како и укажување во однос на начинот на доставата и последиците од неотворање 
на линкот“. Известувањето се доставува во постапка утврдена со закон. 
 
Сопственикот на возилото може да ја прифати одговорноста за сторување на прекршокот, да не 
ја прифати одговорноста за сторување на сообраќајниот прекршок или да оствари право на 



 
 
 
 

судска заштита под услови и на начин утврден со закон. За прекршоците од овој член одлучува 
надлежен суд. 
 
Записникот за сторен сообраќаен прекршок со прекршочен платен налог под точно определени 
услови утврдени со закон може да претставува извршна исправа или да се смета за барање за 
поведување на прекршочна постапка. 
 
Во закон е пропишано дека доколку лицето не прифаќа одговорност за сторениот прекршок, има 
право во рок од осум дена, од денот на приемот на записник за сторен сообраќаен прекршок со 
прекршочен платен налог, лично или по пошта да го достави до надлежниот суд записникот со 
прекршочен платен налог потпишан од негова страна. Во овој случај, записникот за сторен 
прекршок со прекршочен платен налог се смета за барање за поведување на прекршочна 
постапка. Во тој случај, товарот на докажување на обележјата на прекршокот и прекршочната 
одговорност е на надлежниот орган што го констатирал прекршокот во записникот за сторен 
сообраќаен прекршок со прекршочен платен налог. 
 
Согласно наведените одредби, од една страна на секое лице му се гарантира судска заштита, во 
случај кога не прифаќа одговорност за сторен прекршок, при што во поглед на начинот на 
поведување на судската постапка заради остварување на тоа право на судска заштита, лицето 
само ја поведува постапката (што е решение и во други законодавства во поглед на 
сообраќајните прекршоци) и нема законска обврска за изнесување на  какви било факти, докази 
и аргументи со кои евентуално би приговарал за сторениот сообраќаен прекршок. Товарот на 
докажување на обележјата на прекршокот и прекршочната одговорност е исклучиво и само на 
Министерството за внатрешни работи, согласно членот 48-г став (5) од Законот за прекршоците. 
 
Од друга страна, во прилог на вака поставената регулатива во делот на поведување на 
постапката е фактот дека во случај на констатирање на сообраќајниот прекршок со камерите во 
рамките на „Безбеден град" на лицето со записникот за сторен сообраќаен прекршок со 
прекршочен платен налог му се доставува и фото-запис на кој јасно може да се види возилото со 
кое е сторен сообраќајниот прекршок, бројот на регистарската таблица и битните обележја на 
прекршокот. Согласно членот 48-г став (8) од Законот за прекршоците, доколку сторителот не 
прифаќа одговорност за сторениот прекршок кој е констатиран од посебен електронски систем, 
доброволно не ја платил глобата изречена во прекршочниот платен налог или во рок од осум 
дена од денот на приемот на записникот за сторен сообраќаен прекршок со прекршочен платен 
налог не го доставил записникот со прекршочниот платен налог до судот кој се смета за барање 
за поведување на прекршочна постапка, записникот за сторен сообраќаен прекршок со 
прекршочен платен налог (во делот на прекршочниот платен налог) има сила на извршна 
исправа и Министерството за внатрешни работи ќе го достави до органот надлежен за присилна 
наплата, за негово извршување, а доколку за тој прекршок е пропишана и забрана за управување 
со моторно возило, за изрекување на забраната Министерството за внатрешни работи ќе 
поднесе барање за поведување на прекршочна постапка. 
 
Документирањето на сторениот сообраќаен прекршок од страна со верификувани технички 
уреди со законски утврдени докази и добивањето на сила на извршност на записникот со 
прекршочен платен налог е во прилог на законското решение дека судската постапка се води 
само ако лицето не ја прифаќа одговорноста за сторениот прекршок, само со поднесување на 
записникот со прекршочен платен налог до надлежен суд во законски рок од 8 дена (што се 
смета за барање за поведување на прекршочна постапка), со што само ја поведува постапката со 
што му се гарантира правото на судска заштита, а товарот на докажување е на државниот орган 
кој го констатирал прекршокот. Неостварувањето на правото на судска заштита, има за 
последица записникот со прекршочен платен налог да се стекне со својство на извршна исправа 



 
 
 
 

и да се достави од страна на Министерството за внатрешни работи до надлежен орган за 
присилна наплата. 
 
Со оглед на наведеното, неосновани се наводите на подносителот во Иницијативата, за 
неуставност на оспорената одредба во делот дека записникот за сторен сообраќаен прекршок 
со прекршочен платен налог под точно определени услови утврдени со закон може да 
преставува извршна исправа или да се смета за барање за поведување на прекршочна постапка. 
 
Имајќи ги предвид изнесените факти и аргументи, Владата на Република Северна Македонија 
му предлага на Уставниот суд на Република Северна Македонија да не поведе постапка за 
оценување на уставноста на оспорената одредба од Законот за возила. 
 

Точка 46 
 
Владата ја разгледа Понудата од нотар Ана Јолакоска од Скопје, за продажба на недвижен имот-
земјиште запишано во Имотен лист бр.69491 и недвижен имот-објект запишан во Имотен лист 
бр.1970, за КО Драчево - 1, на КП бр.9036, викано место/улица „Драчево“ и не ја прифати 
Понудата, имајќи ги предвид негативните мислења на Министерството за транспорт и 
Акционерското друштво за изградба и стопанисување со станбен простор и со деловен простор 
од значење за Републиката – Скопје. 
 

Точка 47 
 

Владата ја разгледа Понудата од нотар Башким Амети од Скопје, за продажба на недвижен имот 
запишан во Имотен лист бр.94037, за КО Чаир, на КП бр.1153/2, викано место/улица „Боро 
Менков“, Имотен лист бр.94931, за КО Чаир, на КП бр.1154/2, викано место/улица „Боро 
Менков“, Имотен лист бр.94878, за КО Чаир, на КП бр.1148/2, викано место/улица „Чаир“ и 
Имотен лист бр.94946, за КО Чаир, на КП бр.1159/2, викано место/улица „Чаир“ и по Понудата го 
усвои мислењето кое Министерството за транспорт ќе го достави до Владата. 
 

Точка 48 
 
Владата ја разгледа Понудата од нотар Дејан Павлоски од Скопје, за продажба на недвижен имот 
запишан во Имотен лист бр.67241, за КО Маџари, на КП бр.1982/16, викано место/улица 
„Утрина“ и по Понудата го усвои Известувањето на Министерство за транспорт. 

 
Точка 49 

 
Владата ја разгледа Понудата од нотар Хакија Чоловиќ од Скопје, за продажба на недвижен имот 
запишан во Имотен лист бр.2561, за КО Драчево 2, на КП бр.6608, викано место/улица 
„Смоквинки“ и не ја прифати Понудата, имајќи ги предвид негативните мислења на 
Министерството за транспорт и Министерството за земјоделство, шумарство и водостопанство. 
 

Точка 50 
 
Владата ја разгледа Понудата од нотар Елвин Зиба од Охрид, за продажба на недвижен имот со 
Имотен лист бр.100575, за КО Охрид 4, на КП бр.4111/1 и на КП бр.4112/1, викано место/улица 
„Патерица“ и Имотен лист бр.21020, за КО Охрид 4, на КП бр.4039/11 и на КП бр.4039/8, викано 
место/улица „Патерица“ и не ја прифати Понудата, имајќи ги предвид негативните мислења на 
Министерството за транспорт и Акционерското друштво за изградба и стопанисување со станбен 
простор и со деловен простор од значење за Републиката – Скопје. 
 



 
 
 
 

Точка 51 
 
Владата ја разгледа Понудата од нотар Ељхам Бислими од Скопје, за продажба на недвижен 
имот запишан во Имотен лист бр.1993, за КО Горно и Долно Оризари, на КП бр.622/13, викано 
место/улица „Рид“ и по Понудата ги усвои негативното Мислење на Министерството за 
земјоделство, шумарство и водостопанство и Известувањето на Министерството за транспорт. 
 

Точка 52 
 
Владата го симна од Дневен ред Известувањето од извршител Благоја Каламатиев од Скопје, 
доставено под И.бр.3001/2023 за Заклучок за трета усна јавна продажба, која ќе се одржи на 16 
јуни 2026 година, за недвижен имот, запишан во Имотен лист бр.2153 и Имотен лист бр.100697, 
на КП бр.1047/2, за КО Радишани, викано место/улица „Бадеми“. 
 

Точка 53 
 
Владата ја разгледа Информацијата со Акциски план и точно утврдени активности, одговорни 
лица и рокови за имплементација во врска со Точка 4.3 – Опрема за радиотерапија од Конечниот 
извештај за извршена ревизија на финансиски извештаи и ревизија на усогласеност за 2023 
година, на Јавната здравствена установа Универзитетска клиника за радиотерапија и онкологија 
– Скопје, како материјал за информирање. 
 
Истовремено,  Владата го задолжи Министерството за здравство, по конечната реализација на 
активностите од Акцискиот план со точно утврдени активности, одговорни лица и рокови за 
имплементација во врска со Точка 4.3 – Опрема за радиотерапија од Конечниот извештај за 
извршена ревизија на финансиски извештаи и ревизија на усогласеност за 2023 година, на 
Јавната здравствена установа Универзитетска клиника за радиотерапија и онкологија – Скопје, 
да достави информација до Владата. 
 

Точка 54 
 
Владата ја разгледа Информацијата за спроведување на препораките од Конечниот извештај на 
Државниот завод за ревизија на Агенцијата за промоција и поддршка на туризмот во Република 
Северна Македонија, со Акциски план, како материјал за информирање. 
 

Точка 55 
 
Владата ја разгледа Информацијата за прогресот на реализирани активности во ЈЗУ 
Универзитетска клиника за очни болести-Скопје за повторно воведување на методата 
кератопластика, како материјал за информирање. 
 
Истовремено, Владата ја задолжи ЈЗУ Универзитетска клиника за очни болести-Скопје, за 
прогресот на активностите за повторно воведување на методата кератопластика, наместо на 
квартално ниво, да ја информира Владата на шест месеци. 
 

Точка 56 
 
Владата го разгледа Финансискиот план за изменување на Финансискиот план на Акционерското 
друштво Водостопанство на Република Северна Македонија, во државна сопственост, Скопје за 
2026 година, како материјал за информирање. 
 

Точка 57 



 
 
 
 

 
Владата го разгледа Извештајот за финансиското работење на Јавното претпријатие за државни 
патишта, за четвртиот квартал од 2025 година, како материјал за информирање. 
 

Точка 58 
 
Владата го разгледа Тримесечниот финансиски извештај за работењето на Јавното претпријатие 
„Службен весник на Република Северна Македонија“, за периодот јануари – март 2026 година, 
како материјал за информирање. 
 

Точка 59 
 
Владата го разгледа Извештајот за финансиското работење на Јавното претпријатие „Стрежево“, 
Битола, за првото тримесечје (1.1.2026 година - 31.3.2026 година), како материјал за 
информирање. 
 

Точка 60 
 
Владата го разгледа Тримесечниот извештај за работењето на Јавното претпријатие за 
водостопанство „Лисиче“, Велес, за периодот 1.1.2026 - 31.3.2026 година, како материјал за 
информирање. 
 

Точка 61 
 
Владата го разгледа Извештајот за реализација на средства од програмите за финансиска 
поддршка во земјоделството, руралниот развој и рибарство со аквакултура за 2025 година, како 
материјал за информирање. 
 

Точка 62 
 
1.Владата ја разреши Адријана Илиевска Велковски од должноста член на Управниот одбор – 
претставник на основачот на ЈУ Центар за традиционална кинеска медицина – Штип, на нејзино 
барање, поради судир на интереси. 
 
1.1 Владата ја именува Даниела Цветковска, за член на Управниот одбор – претставник на 
основачот на Јавната установа Центар за традиционална кинеска медицина – Штип. 
 
2.Владата ја разреши Наташа Лазова Анчевска од должноста член на Управниот одбор - 
претставник на основачот на ЈУ Завод за социјални дејности – Скопје, на нејзино барање, поради 
судир на интереси. 
 
3.Владата го разреши Стојанче Стојанов од должноста член на Управниот одбор - претставник на 
основачот на Државниот студентски дом „Браќа Миладиновци“ Штип, на негово барање, поради 
судир на интереси. 
 

Точка 63 
 
1. Владата го разгледа Барањето за престанување на важење на Заклучокот од Извадокот од 
Нацрт – записникот од Сто седумдесет и четвртата седница на Владата на Република Северна 
Македонија, одржана на 19 мај 2026 година, точка 15, по „Информација за потпишување на 
Конвенцијата на Советот на Европа за копродукција на аудиовизуелни дела во форма на серии, 



 
 
 
 

со текст на Конвенција“, го прифати Барањето и заклучи да престане да важи Заклучокот кој 
гласи: 
 
„1. Се задолжува Министерството за дигитална трансформација, итно да подготви и до Владата 
да достави, соодветен предлог за изменување и дополнување на Законот за аудио и 
аудиовизуелни медиумски услуги, со цел усогласување со меѓународните стандарди и 
обврски.“. 
 
2. Генералниот секретар на Владата на Република Северна Македонија, Игор Јанушев ги 
информираше членовите на Владата за Одлуката за поврат на средства на Владата на Република 
Северна Македонија, донесена од Стопанската комора на Северна Македонија, со која 
неискористените денарски средства наменети за работењето на Комисијата за финансиска 
поддршка на процесите за дигитализацијата во компаниите, се враќаат на сметка на буџетот на 
Владата. 
 

Точка 64 
 
Владата ја разгледа Информацијата за обезбеден грант од Светската банка за техничка помош 
при подготовка на проектот „Подобрување на искористувањето на водите од басенот на реката 
Злетовица, фаза 2 - наводнување и фаза 3 - производство на електрична енергија“ (на 
македонски и на англиски јазик) и ја усвои со следните заклучоци (усогласени со Министерството 
за финансии и Секретаријатот за законодавство): 
 
1. Се овластува Цветан Трипуновски, министер за земјоделство, шумарство и водостопанство, во 
име на Владата да го потпише Договорот за подготвителен грант за Проектот за продуктивност 
преку наводнување и обновлива енергија (фаза 2 и фаза 3), помеѓу Република Северна 
Македонија и Светска банка. 
 
2. Се задолжува Министерството за земјоделство, шумарство и водостопанство во соработка со 
Јавното претпријатие за извршување на водостопански дејности Хидросистем „Злетовица“ – 
Пробиштип, во рок од 2 месеци по искористување на подготвителниот грант, да ја информира 
Владата за новата проценета вредност на проектот и подготвеноста на техничката документација 
за добивање на заемот од Светска банка и започнување со реализацијата на Проектот. 
 

Точка 65 
 
Владата ја разгледа Информацијата за спроведување на повеќегодишна јавна набавка за 
отстранување на постоечки објекти за потребите за реализирање на изградба на универзитетски 
објекти и партерно уредување за потребите на Универзитетот „Мајка Тереза” во Скопје и ја усвои 
со следните заклучоци: 
 
1. Даде согласност врз основа на усно искажаното позитивно мислење од Министерство за 
финансии, за преземање обврски за чие плаќање е потребно користење на буџетски средства во 
наредните години на Министерството за образование и наука од Програма 4 Потпрограма 45, 
сметка 637 за спроведување на повеќегодишна јавна набавка за отстранување на постоечки 
објекти за потребите за реализирање на изградба на универзитетски објекти и партерно 
уредување за потребите на Универзитетот „Мајка Тереза” во Скопје, со следнава динамика: 
 
- 2026 година: 487.804,88 денари со ДДВ за изведување на градежни работи, а 12.195,12 денари 
со ДДВ за вршење стручно технички надзор и 
 



 
 
 
 

- 2027 година - 2028 година: за секоја година поединечно 22.466.297,76 денари со ДДВ за 
изведување на градежни работи, а 561.657,44 денари со ДДВ за вршење стручно технички 
надзор. 
 
2. Се задолжува Министерството за образование и наука да ги прикаже потребните буџетски 
средства во буџетскиот циркулар за соодветните фискални години, а Министерството за 
финансии да ги има предвид при утврдување на Буџетот на Република Северна Македонија за 
соодветната фискална година. 
 

Точка 66 
 
Владата ја разгледа Информацијата за избор на нов кандидат од Република Северна Македонија 
на листата на кандидати за избор на судија во Европскиот суд за човекови права од страна на 
Комисијата за избор на кандидати на Република Северна Македонија за судија во Европскиот 
суд за човекови права, ја усвои Информацијата и го задолжи Министерството за надворешни 
работи и надворешна трговија, преку Постојаната мисија на Република Северна Македонија при 
Совет на Европа во Стразбур, во рок од три дена, да ја достави работната биографија на 
кандидатката Ана Дангова – Хуг, до Меѓународниот советодавен панел на експерти на Совет на 
Европа, со цел обезбедување на мислење. 
 

Точка 67 
 
Владата ја разгледа Информацијата за влегување и престој на странски вооружени сили  на 
територијата на Република Северна Македонија заради учество на вежбата „Balkan Warrior 26“, 
со Предлог - одлука и ја усвои со следните заклучоци: 
 
1. Ја донесе Одлуката за влегување и престој на странски вооружени сили на територијата на 
Република Северна Македонија заради учество на вежбата „Balkan Warrior 26“. 
 
2. Се задолжуваат Министерството за надворешни работи и надворешна трговија, 
Министерството за внатрешни работи, Министерството за транспорт, Министерството за 
финансии, Министерството за финансии - Царинска управа и Националниот координативен 
центар за гранично управување, а се укажува на Јавното претпријатие за државни патишта, во 
соработка со Министерството за одбрана да преземат мерки, согласно своите надлежности 
утврдени со закон, за непречено преминување на државната граница и ослободување од 
процедури за движење и транспорт на персоналот и материјално - техничките средства на 
странските вооружени сили на Република Грција на територијата на Република Северна 
Македонија. 
 
3. Се задолжуваат Министерството за надворешни работи и надворешна трговија, 
Министерството за внатрешни работи, Министерството за транспорт, Министерството за 
финансии, Министерството за финансии - Царинска управа и Националниот координативен 
центар за гранично управување, а се укажува на Јавното претпријатие за државни патишта, да 
одредат по едно лице за соработка со Министерството за одбрана, во врска со преземање на 
активностите за подготовка за изведување на вежбата на командно место и за истото во рок од 
три дена да го известат Министерството за одбрана. 
 

Точка 68 
 
Владата ја разледа Информацијата за времено сместување на студентите од Државниот 
студентски дом „Никола Карев“ - Охрид во одморалиштето на Министерството за внатрешни 
работи во Охрид, ја усвои и го задолжи Министерството за образование и наука, во соработка со 



 
 
 
 

Министерството за внатрешни работи и Државниот студентски дом „Никола Карев“ – Охрид, да 
организира времено сместување на студентите и вработените од ДСД „Никола Карев“ – Охрид, 
во одморалиштето на Министерството за внатрешни работи во Охрид, во периодот од 15 
септември 2026 година до 30 јуни 2027 година и од 15 септември 2027 година до 30 јуни 2028 
година, а во текот на летниот распуст, одморалиштето во Охрид да биде на располагање за 
потребите на Министерството за внатрешни работи. 
 

Точка 69 
 
Владата повторно ја разгледа Предлог-одлуката за изменување на Одлуката за распределба на 
средства обезбедени во Потпрограма 20-Сообраќај и комуникации, Ставка 488-Капитални 
дотации до ЕЛС во буџетот на Министерството за транспорт и врски за 2023 година и согласно 
усно изнесеното позитивно мислење на заменикот на министерот за финансии, ја донесе 
Одлуката за изменување на Одлуката за распределба на средства обезбедени во Потпрограма 
20-Сообраќај и комуникации, Ставка 488-Капитални дотации до ЕЛС во буџетот на 
Министерството за транспорт и врски за 2023 година (за изградба на втора фаза на Булевар 
Македонија во Град Скопје). 
 

Точка 70 
 
Владата повторно ја разгледа Предлог-одлуката за изменување на Одлуката за распределба на 
средства обезбедени во Потпрограма 20-Сообраќај и комуникации, Ставка 488-Капитални 
дотации до ЕЛС во буџетот на Министерството за транспорт и врски за 2022 година  и согласно 
усно изнесеното позитивно мислење на заменикот на министерот за финансии, ја донесе 
Одлуката за изменување на Одлуката за распределба на средства обезбедени во Потпрограма 
20-Сообраќај и комуникации, Ставка 488-Капитални дотации до ЕЛС во буџетот на 
Министерството за транспорт и врски за 2022 година (за изградба на клучка Момин Поток, за 
изградба на булевар Македонско - косовска бригада и за реконструкција на улиците Бутелска и 
Радишанска). 
 

Точка 71 
 
Владата го разгледа Предлогот на закон за изменување и дополнување на Законот за земање и 
пресадување на делови од човечкото тело заради лекување, го утврди како Предлог на закон кој 
се донесува по скратена постапка и заклучи: 
 
1. Министерството за здравство да го усогласи текстот на Предлогот на закон со Секретаријатот 
за законодавство. 
 
2. Пречистениот текст на Предлогот на закон за изменување и дополнување на Законот за 
земање и пресадување на делови од човечкото тело заради лекување, по скратена постапка, 
согласно член 175 од Деловникот на Собранието на Република Северна Македонија, да се 
достави до Собранието. 
 
За претставници на Владата на Република Северна Македонија во Собранието се определени д-
р Азир Алиу, министер за здравство и м-р Јовица Андовски, заменик на министерот за здравство, 
а за повереници д-р Бесим Мемеди, државен секретар во Министерството за здравство и Јован 
Грповски, државен советник во Министерството за здравство. 
 

Точка 72 
 



 
 
 
 

Владата ја разгледа Информацијата за склучување на Договор меѓу Владата на Република 
Северна Македонија и Советот на министри на Република Албанија за воспоставување 
заеднички контроли на заедничките гранични премини меѓу Република Северна Македонија и 
Република Албанија и согласно расправата на седницата ја усвои со следните заклучоци: 
 
1. Го прифати усогласениот текст на Договорот меѓу Владата Република Северна Македонија и 
Советот на министри на Република Албанија за воспоставување заеднички контроли на 
заедничичките гранични премини Република Северна Македонија и Република Албанија. 
 
2. Ce определува министерот за внатрешни работи, Панче Тошковски, во име на Владата да го 
потпише Договорот меѓу Владата на Република Северна Македонија и Советот на министри на 
Република Албанија за воспоставување заеднички контроли на заедничките гранични премини 
меѓу Република Северна Македонија и Република Албанија. 
 
3. Се задолжува Министерството за внатрешни работи оригиналниот текст на потпишаниот 
Договор со предлог за поведување на постапка за ратификација и образложение, да го достави 
до Министерството за надворешни работи и надворешна трговија, најдоцна во рок од 30 дена 
од потпишувањето на Договорот, а Министерството за надворешни работи и надворешна 
трговија да подготви и до Владата да достави Предлог на закон за ратификација на склучениот 
меѓународен договор. 
 

Точка 73 
 
Владата ја разгледа Информацијата за Европската младинска картичка како инструмент за 
поддршка на младите, со План за управување со Европската младинска картичка за периодот 
2026–2028 година и ја усвои со следните заклучоци: 
 
1. Го прифати Националниот план за управување со Европската младинска картичка за периодот 
2026–2028 година. 
 
2. Се задолжува Министерството за социјална политика, демографија и млади, во рок од 90 дена, 
да објави јавен повик за доставување на предлог-проекти за имплементација на Европската 
младинска картичка за периодот 2026–2028 година, преку доделување на грант средства, 
согласно утврдените критериуми и процедури, со цел избор на оператор/организација 
надлежна за спроведување, развој и одржливо управување со системот за Европска младинска 
картичка. 
 

* 

* * 

 
На седницата се водени стенографски белешки. 
 
Седницата заврши во 14:35 часот. 


